
 Un jló ná jlá ɖo fí ɖɔ è ko yí gbe nú ɖɛ mitɔn lɛɛ́, kplé ɖi ée mǐ
ɖó ɖ’ayǐ hwenu e un jɛ jí ɖo mawuzɔ́ ɔ́ mɛ azɔn nukɔn nukɔntɔn

ɔ,́ xwe mɔǩpán ɖíe ɖɔhun lɛɛ́. Kpɔń gbeɖé ɔ́ un…Mǐ tlɛ sixú mɔ tɛnmɛ
nú mɛ lɛɛ́ bónú yě ná jínjɔń vɔv́ɔ́ ǎ kpowun. Bɔ mǐ nɔ́ yi fwaatɛx́itɛn
lɛɛ́ kpódó nǔ ɖěvo lɛɛ́ bǐ kpó, bɔ mɛ e nɔ tíin ɖo fínɛ ́ ɖo gan atɔn mɛ
lɛɛ́ kó nɔ́ kpé, bó ná dó gɔ́ tɛn ɔ́ mɛ. É nɔ́ byɔ́ ɖɔ yě ní sú hɔn lɛɛ́, bɔ yě
nɔ́ jó yě dó bónú yě ní byɔ́ mɛ ǎ. Mǐ ká nɔ́ ɖo fínɛ ́ ǎ káká jɛ gan tɛńwe
mɛ. Mi mɔ a? Mɛ afatɔń mɔǩpán nɔ́ nyi ahwan wá sín fí bǐ kpowun.
Kpowun wɛ ɖɔ…
2 Bɔ un sɔ́ gbadanu atɔɔ́ń gǔdo gúdo tɔn lɛɛ́ ɖo kplé gǔdo gúdo tɔn
ɔ́ mɛ, bó vɛ ́ kó tɛ ɖɛ ̌ Xó ɔ́ jí kpowun, bɔ énɛ́ ɔ́ zɔń bɔ è jɛ nukúnnú mɔ
jɛ hlɔňhlɔń e Xó ɔ́ ɖó é wú jí. Mi mɔ a? Ɖó, Xó ɔ́ nyí Mawu. Mi mɔ
a? “Ɖo bǐbɛḿɛ wɛ Xó ɔ́ kó tíin, Xó ɔ́ kó ɖe kpódó Mawu kpó, bɔ Xó ɔ́
nyí Mawu. Bɔ Xó ɔ́ húzú agbaza bó wá nɔ mǐ mɛ.”
3 Din ɔ,́ Eblée lɛɛ́ 4 ɖɔ mɔ,̌ ɖɔ jí, “Mawuxó ɔ́ ɖá hú hwǐ nuwenɔ.”
Mi mɔ a? “Mawuxó ɔ́ ɖá hú, bó nɔ́ byɔ́ mɛ káká yi má xú mɛ, bó nɔ
má ɖó vovo, bó nɔ tunwun linlin e ɖo ayixa ɔ,́ ayi ɔ́ mɛ lɛɛ́ ɖó vovo.”
Mi mɔ a? Nǔ ɔ́ nɛ,́ Mawuxó ɔ.́
4 Hǔn ényí nǔníná ɖé ɖe bɔ é ná kplá mǐ yi fí e mǐ sixú vo ɖo miɖée
mɛ ɔ;́ énɛ ́ ɔ́ Xó ɔ,́ Éɖésú, énɛ ́ ɔ́ wɛ nyí Klísu, Mɛ e nyí Xó ɔ́ é, nɔ́ wá
byɔ́ mǐ mɛ, bó nɔ́ tunwun linlin e ɖo ayixa mɛ lɛɛ́ ɖó vovo, lě e mi ko
mɔ gbɔn é. Mi mɔ a? Mi kpɔń lě do e é jí wǔ sɔ é. Énɛ ́ ɔ́ wú ɔ,́ bó ná
dó mɔ nǔ e É wa é kpódó lě e É xo ɖɛ dó mǐ jí gbɔn é kpó ɔ!́ Bɔ énɛ ́ ɔ́
gúdo ɔ́ ée nyí…
5 Mɔ̌ wɛ, un mɔ ɖo nyiɖée mɛ ɖɔ, hwenu e un ɖo ɖɛ̌ tɛ Xó énɛ́ ɔ́
jí wɛ nú gbadanu ɛnɛ, bó vɛ ́ kó gbɔ bónú mɛ lɛɛ́ ní jínjɔń ayǐ xwíí
kpowun, bɔ énɛ́ ɔ́ gúdo ɔ́ bó vɛ ́ kó vo kpowun ɔ,́ énɛ ́ ɔ́ Yɛsinsɛn ɔ́ nɔ́
ylɔ́ mɛ lɛɛ́ bó nɔ́ wa nǔ lɛɛ́ ɖo togun e ɖo tó ɖó wɛ ɔ́ mɛ.
6 Bɔ énɛ́ ɔ́ gúdo ɔ,́ ɖo gbadanu gǔdo gúdo tɔn ɔ,́ Aklúnɔzángbe
hwelɛḱɔ gǔdo tɔn ɔ,́ un mɔ azɔngbigbɔ xwislɛślɛ ́ ɖaxó bǐ e un mɔ kpɔń
ɖo Amɛlíka tomɛ lɛɛ́ é ɖokpó. Mi mɔ a? Yě ɖo…Un sɛ ́ Billy dó kpódó
ɖɛxixo kɛńwéma kanwe ko kpó, bó sɛ ́ Gene dó kpódó kanwe ko kpó,
lobo sɛ ́ Leo dó kpódó kanwe ko kpó, bó sɛ ́ Roy dó kpódó kanwe ko
kpó, bɔ yě vɛ ́ kó má ɖɛxixo kɛńwéma lɛɛ́ bǐ kpowun, afɔwe kanwe ko
mɔ.̌ Bɔ énɛ́ ɔ́ gúdo ɔ́ hwenu e yě mɔ bɔ Xó ɔ́ xo nǔ wlí, bó mɔ nǔ e É
nɔ́ wa é ɔ,́ hwe énɛ́ ɔ́ nu ɔ́ yě yi nukɔn ɖo Xó énɛ́ ɔ́ jí tútútú lo, bɔ énɛ ́
ɔ́ nɔ́ kplá yě wá xóɖiɖɔkpe ɔ́ jí. Bɔ un mɔ súnnu lɛɛ́ kpódó nyɔňu lɛɛ́
kpó bɔ yě nɔ́ zé gankpogɛ yětɔn lɛɛ́ nyi gbě, kpódó nǔ mɔȟunkɔtɔn

lɛɛ́ kpó, bɔ azɔn yětɔn nɔ́ gbɔ cóbɔ yě ná wá xóɖiɖɔkpe ɔ́ jí, bó ná
dó mɔ kpowun. Mi mɔ a? Mawuxó ɔ́ kó tɔń, bó yi gbɔn fínɛ,́ bó nylɔ́
Éɖée dó Wɛn atɔɔ́ń, alǒ Wɛn ɛnɛ énɛ ́ lɛɛ́ mɛ, ɖo ayi yětɔn lɛɛ́ mɛ, káká
bɔ yě ɖi nǔ Ná kpódó ayi yětɔn bǐ kpó. Énɛ́ ɔ́ gúdo ɔ,́ nǔ ɖokpó géé
e é byɔ́ ɖɔ yě ní wa ɔ,́ é wɛ nyí ɖɔ yě ní ɖó kancícá kpɛví alɔkpa ɖé,
mi mɔ a, nǔ mɔȟunkɔtɔn ɖé, bɔ é nɔ́ nyí xójɔxó ɖé. Bɔ hwenu e yě
jɛ xóɖiɖɔkpe énɛ́ ɔ́ jí tlóló lě ɔ,́ azɔn nɔ gbɔ nú yě ɖo fínɛ ́ tútútú ɖo
xóɖiɖɔkp-…tlóló cóbɔ yě ná dó asá xóɖiɖɔkpe ɔ.́
7 Un ɖi ɖɔ, mi mɛ nɔví súnnu lɛɛ́ ɖo fí ɔ,́ mi mɛ bǐ wɛ tunwun Nɔví
súnnu Ed, Nɔví súnnu Ed Hooper. Kabǐ? Arkansas wɛ a gosín, ɖo
fínɛ ́ a? É kpé…É nɔ kpɔ́ xá mì ɖo mawuzɔ́ bǐbɛńu tɔn ɔ́ sín akpaxwé
bǐbɛńu tɔn lɛɛ́. É ɖɔ, “Élɔ́ ɔ́ cí hwexónu lɛɛ́ ɖɔhun,” é ɖɔ, “lě e yě nɔ́
bló gbɔn ɖ’ayǐ, xwe mɔǩpán ɖíe é.”
8 Bɔ mɛ ɖé lɛɛ́ tíin bó ɖó sasú lɛɛ́ bɔ—bɔ yě cí mɔ̌, bɔ yě nɔ́ lɛ ́ kɔ
wá, ɖo ganjí. Nukúntíntɔńnɔ, tókúnɔ, ɖɛǩúnánɔ, nǔ tɛnmɛ tɛnmɛ e
Aklúnɔ mǐtɔn wa lɛɛ́ é bǐ. É tlɛ byɔ́ ɖɔ è nǐ ɖó alɔ mɛ lɛɛ́ wú ɖěbǔ ǎ.
Xó ɔ́ nɔ́ tɔń bó nɔ́ bló mɔ.̌
9 Énɛ́ ɔ́ gúdo ɔ́ Aklúnɔ ɔ́ ná mì Wɛn ɖé bɔ un jló ná dó agun ɔ,́
hweɖénu, hwenu e un na lɛ ́ kɔ wá, bó ná mɔ nyɔňá ɖé é. Alɔnu ce
ján tawun. Din ɔ́ un ɖó ná lɛ ́ ɖidó, sɔ, un ɖo te kpɔń nyɔňuví élɔ́ sín
wǐwá. Bɔ cóbɔ un tlɛ na sɔ́ tomɛyiyi sín sáki ce ɖó xwé gbe ɔ,́ mɛɖé
kó ɖo fínɛ.́ Bɔ un ko jínjɔń ayǐ sín hwe énɛ́ ɔ́ nu ɖokpóó, zinzin ǎ. Mi
mɔ a? Un tlɛ ko ɖɔ xó nú xwédo ce sín hwenu e un wá xwé é ǎ. Mi
mɔ a? Bɔ é nyí—é nyí gofyɔḿɛ ɖé tawun. Bɔ un ɖó ná byɔ́ ɖɛ mitɔn
lɛɛ́ bǐ nú mì, nyi lɔ, ɖɔ Aklúnɔ ɔ́ ní dó alɔ mì bónú má dɛ ɖ’é nu.
10 Din ɔ…́[Tɛn vɔťɔ́ ɖo kan ɔ́ jí—Wěmaɖetɔńtɔ.́] Un ɖo nɔví mǐtɔn
súnnu mɔ wɛ ɖo fí, bɔ é ɖo azɔn jɛ wɛ ɖésú, ɖésú, bó ɖo ayǐmlɔḿlɔ́
ɖo ahwanmɛzan élɔ́ jí. Bɔ mǐ…
11 Mɛɖé jǎwe, zaanɖé din, bónú, mǐ ná yi Louisville. Un jló ɖɔ mi ni
flín ɖɛ ɔ,́ mɔ̌ ɖokpó, nú nyɔňuɖaxó wínnyáwínnyá ɖagbe ɖagbe ɖé,
bɔ, é ɖó xwe afɔtɔn-nukún-atɔn zinzin ǎ. É nyí hǒxo, bó nyí Klísusɛntɔ́
nyɔňuví ɖé ɖo wěmaxɔmɛ. Bɔ nyɔňuví ɖě lɛɛ́ nɔ ɖo nǔ tɔn ɖɔ wɛ, mi
tunwun a, nyɔňuví we lɛɛ́, bó nɔ́ ɖɔ lě e yě ɖe gbɔn é nú yě, gbɛ élɔ́
sín akpáxwé e lá yě é, kpódó lě e yě ɖó ná nɔ gbɛ ɖi nyɔňuví ɖě lɛɛ́
ɖɔhun é kpó. Bɔ nyɔňuví ɖokpó kpé wú bó ɖu ɖ’é jí kpowun. Mɛ wegɔ́
élɔ́ ɖó ayi mɛ wúvɛ́ ɖé, bɔ é ɖo énɛ́ ɔ́ mɔ wɛ ɖo éɖée mɛ tawun, bɔ é
nɔ́ vɛ ́ kó ɖo zɔ jɛ wɛ magbokɔ, bó ɖo zɔ zɔ cí wɛ gɔ́ ná, lobo ɖo adohu
ɖó wɛ ɖó énɛ́ ɔ́ wú kpowun. Bɔ ɖo vivɔnu ɔ́ é wá bɛ́ linkpɔńzɔn. Bɔ
yě…É ɖo taɖunɔ lɛɛ́ sín agbasá. Nɔ tɔn kpódó tɔ́ tɔn kpó ɖo nǎ wá
wɛ, zaanɖé din, bó ná gosín Crandall, Indiana, bó ná dó yi taɖunɔ lɛɛ́
sín dotóoxwé élɔ́ fí e yě ná tɛńkpɔń bó ná sɛ ́ ɛ dó, ɖo Madison, sɔ é.

12 Din ɔ,́ ée nyí—ée nyí nyɔňuví ɔ,́ tagba ɖěbǔ ɖo lanmɛ nú nyɔňuví
ɔ́ ǎ. É…Nǔɖěbǔ tíin, ɖo lanmɛ linu ǎ. Lanmɛ tɔn ɖo ganjí bɔ nǔ bǐ vɔ
ɖ’é wú. Amɔ̌ é vɛ ́ wǔ sɔ mɔ̌ bɔ è nǎ tínmɛ. Bɔ è sixú tínmɛ ɖo nǔgbó
mɛ ǎ. Nǔ e é nyí ɔ,́ yɛ tɔn wɛ flú. Mi mɔ a? Din ɔ,́ mi—mi ɖó ná wlí
yɛ tɔn bó ná kplá ɛ lɛ ́ kɔ wá tɛn ɔ́ mɛ. Mi mɔ a? Fínɛ ́ wɛ…
13 Ɖěe, tlóló din wɛ mǐ ɖɔ xó fó ɖo fí, aklúnɔzángbla ywɛywɛ ɖé ɖíe,
dó lě e gbɛtɔ́ sín tito nɔ wa nǔ gbɔn é wú. Lě e nǔmɔjɛnǔwúli atɔɔ́ń
ɖe bɔ mi nɔ gbɔn byɔ́ agbaza mɛ gbɔn é, énɛ ́ ɔ́ gúdo ɔ́ aligbó atɔɔ́ń
wɛ mǐ ná ylɔ́ énɛ ́ ɔ́ ɖɔ. Aligbó atɔɔ́ń, ɖi—ɖi ayixa, nǔkpalin, kpódó
kpikpotɔ́ kpó ɖɔhun, ée mǐ nɔ́ gbɔn byɔ́ lǐndɔň mɛ é. Bɔ énɛ́ ɔ́ gúdo
ɔ́ hwenu e mi na byɔ́ yɛ ɔ́ mɛ ɔ,́ aligbó ɖokpó géé wɛ ɖe, bɔ gbɔn jlǒ
mɛɖésúsíninɔ tɔn gbla mɛ nɛ,́ bɔ é nɔ́ sɔ́ énɛ ́ ɔ́ jínjɔń azǐkan ɖokpó ɔ́
jí ɖi lě e è ɖǒ gbɛtɔ́ gbɔn é.
14 Mi sixú yí Énɛ́ ɔ,́ alǒ mi sixú vɛ ́ kó gbɔ bónú Énɛ́ ɔ́ ní yi kpowun.
Mi sixú yí gbe nú Klísu ɖi Mɛhwlɛńgántɔ́ ɖɔhun, alǒ mi sixú vɛ ́ kó
gbɔ bónú É ní yi kpowun. Bɔ mi lɛ ́ kpo ɖo Atín énɛ ́ ɔ́ kpá, ée nyí Gbɛ
tɔn ɔ́ kpódó ée nyí kú tɔn ɔ́ kpó. È sɔ́ gbɛtɔńyínyí ɖokpó ɖokpó ɖó
Atín énɛ́ ɔ́ nukɔn, é má nyí mɔ̌ ǎ ɔ́ Mawu ná kó nyí nǔagɔwatɔ́ bó ná
dó sɔ́ ɖokpó ɖó fínɛ,́ bɔ énɛ ́ ɔ́ gúdo ɔ́ bó ná gɔn nyɔňá ɖokpó ɔ́ ná mɛ
ɖě ɔ́ bónú—bónú é ná dó cyán nǔ ɖagbe alǒ nǔ nyanya. Bɔ ɖokpó
ɖokpó mǐtɔn wɛ ɖó alihunhun énɛ́ ɔ.́
15 Mɔ̌ ɖokpó ɔ,́ ɖo énɛ ́ ɔ́ mɛ ɔ,́ yɛ ɔ,́ è sixú gbɔ azɔn nú mǐ, alǒ è sixú
gɔn azɔn gbɔ nú mǐ. Din ɔ,́ é nyí ɖó nǔ nɛ́ má ɖe…ɖó mǐ má kó mɔ
azɔngbigbɔ lě e Mawu ɖɔ gbɔn é ǎ wú wɛ ǎ. Mǐ kó mɔ. Ɖó akɔjijɛ ɔ́ sín
ninɔmɛ ɖé wú ǎ. Bɔ É kó xɔ azɔngbigbɔ mǐtɔn. Énɛ ́ ɔ́ wú ɔ,́ azɔngbigbɔ
mǐtɔn nyí—nyí mǐtɔn. Mǐtɔn wɛ. Din ɔ,́ xó ɔ́ wɛ nyí ɖɔ alǒ mǐ ná sɔ́
aligbó élɔ,́ bó ná dó ɖi nǔ ná; alǒ aligbó élɔ,́ bó ná dó vɛ́ kó gɔn nǔ
ɖi ná kpowun. Din ɔ,́ ali ɖokpó énɛ́ ɔ́ jɛń wɛ tíin bɔ mǐ sixú ɖi zɔnlin
gbɔn dó yi Mawu Nukɔn.
16 Din ɔ,́ vǐ élɔ́ ɔ,́ ée nyɔ́ ɖɛkpɛ ɔ,́ nyɔňuví xɔńtɔn ɖé wɛ nɔ tɔn nyí.
Nyɛ ɔ,́ nyɛ sín…Óo, nyɔňuví xɔńtɔn ce lɛɛ́ ɖokpó wɛ ɖ’ayǐ. É nyí nǎwe
kpɛví ɖagbe ɖagbe ɖé, bó gosín Nazaleɛn lɛɛ́ sín xwé syɛńsyɛń tawun
ɖé gbe, nyɔňuví kpɛví ɖagbe ɖagbe ɖé. Bɔ é ɖó asú ɖɛkpɛ ɖɛkpɛ ɖé.
Un tunwun i, é lɔmɔ,̌ bó tunwun i ganjí, súnnuví e da ɛ é. Bɔ nǔ
nɛ́ kpɛví ɖé kpowun wɛ é nyí…Yě hɛn vǐ énɛ ́ lɛɛ́ bɔ yě su bó ná dó
sɛn Aklúnɔ ɔ,́ bɔ yě dó yě wěmaxɔḿɛ. Bɔ yě dó ɖɔ do ɖo Klísu mɛ
titewungbe, bónú yě ní ma wa nǔ e má sɔgbe ǎ lɛɛ́ é ó. Amɔ̌ fí e é wá
jɛ ɔ́ nɛ.́
17 Tamɛzɔn ɖé kpowun, pɛṕɛṕɛ ́ ɖi un ɖo…un kpɔń zaanɖé wá yi
din, bɔ nukún ce lɛ ́ kɔ yi jɛ súnnuví kpɛví ɖé jí, bɔ nǔ ɖokpó ɔ́ ɖésúnɔ
wɛ é ɖó ɖ’ayǐ, pɛṕɛṕɛ.́ Bɔ ɖo ée nyí…Mǐ jɛ te yi fínɛ ́ gbadanu ɖokpó,
ɖo Nɔví súnnu Wright gɔń, bɔ Orville sín tamɛ vɛ́ kó—vɛ́ kó wlú bǐ

kpowun. Bɔ éyɛ ́ ɔ,́ mi tunwun a, hwenɛńu ɔ́ é ɖo tíntɛńkpɔń wɛ bó
ná nya mì tɔń sín xwé ɔ́ gbe; ɖi xɔńtɔn ɖagbe e nyi kpó Orville kpó
nyí ɔ,́ é cí pɛṕɛṕɛ ́ ɖi un nyí tɔ́ tɔn ɖɔhun. Un wlí alɔ nú tɔ́ tɔn kpódó
nɔ tɔn kpó, ɖó kpɔ.́ Bɔ é nɔ́ lɔń yi jǐ bó nɔ́ sú xó kpowun, “Tɔń sín fí!
Tɔń sín fí! Tɔń sín fí!” Mi mɔ a?
18 Din ɔ,́ nǔ e é byɔ́ ɖɔ mǐ ní wa é wɛ nyí ɖɔ mǐ ní tɔń bó yi byɔ́
yɛkan ɔ́ mɛ bó wlí yɛ súnnuví énɛ ́ ɔ́ tɔn. Mi mɔ a? Wǔvɛ́ gěgé kó wá
xo ayi tɔn kpɛví ɔ́ zlɛ.́ É ɖo wǐnnyáwínnyá mɛ, bɔ é kó mɔ nǔ gěgé.
Bɔ mǐ kplá ɛ lɛ ́ kɔ wá tɛn e mɛ é ɖó ná nɔ é pɛṕɛṕɛ.́ Mi mɔ a? Ɖo azǎn
ywɛywɛ ɖé mɛ ɔ,́ é kó ɖo—é kó ɖo ganjí.
19 Din ɔ,́ nǔ ɖokpó ɔ́ e mi ɖó ná wa ɖo ninɔmɛ élɔ́ mɛ ɔ́ nɛ.́ Un ko
mɔ énɛ́ ɔ,́ bɔ un tunwun ɖɔ nǔgbó wɛ. Amɔ̌ din ɔ,́ kpowun wɛ ɖɔ…
Un—un byɔ́ mi mɛ bǐ ɖɔ mi ní xo ɖɛ din, bónú—bónú Mawu ní dó
alɔ mì bónú má mɔ nyɔňuví kpɛví élɔ.́ É ɖo hɛnkɛń ɖo tɛn ɖé mɛ, fí e
é má tunwun fí e é ɖe é ǎ é, énɛ ́ ɔ́ gúdo ɔ́ bónú má kplá ɛ lɛ ́ kɔ wá tɛn
tɔn mɛ. Aligbó énɛ́ ɔ́ nɔ́ wá gbɔn nǔɖiɖi jí. Mi mɔ a, é sixú ɖó nǔɖiɖi
nú éɖée ǎ. É tunwun fí e é ɖe é, alǒ nǔ ɖěbǔ ǎ. Mi mɔ a? É—é ɖó ná
sɔ́ nǔɖiɖi mǐtɔn ɖo fí.
20 Bɔ din ɔ,́ ɖo énɛ́ ɔ́ mɛ, Klísu sín hlɔňhlɔń fínfɔń sín kú tɔn énɛ́ ɔ,́
ée mɛ É ná mǐ alihunhun gbɔn é. Fínɛ ́ wɛ, midɛɛ lɛɛ́, ɖo ali ɖé nu ɔ,́
Mawuxó ɔ́ nɔ́ xo hwɛhutɔ́ ɔ́ zlɛ.́ Bɔ É ɖó ná zɛ Xó e ɖo tíntɔń wɛ é sín
jlájlá wú. Énɛ́ ɔ́ wɛ zɔń bɔ un jló ná ɖɔ xó kpɛɖé zǎnzǎn din cóbɔ un
ná xo ɖɛ nú azinzɔnnɔ lɛɛ́. [Tɛn vɔťɔ́ ɖo kan ɔ́ jí—Wěmaɖetɔńtɔ.́]
21 Mi flín nǔmimɔ ɔ,́ é kó lín din ǎ, Aklúnɔ ɔ́ ná mì, mi tunwun a,
hwenu e un mɔ Akpá ɖě ɔ́ xwé é a? Mi flín zǎnzǎn énɛ́ ɔ́ hwenu e un
ɖo kúnnu ɖe wɛ ɖɔ un mɔ Akpá ɖě ɔ́ xwé é a? É nyɔ,́ nǔgbó wɛ énɛ́ ɔ́
nyí.
22 Bɔ Ajɔw̌atɔ́ Wɛnɖagbe Blěbǔ ɔ́ tɔn lɛɛ́ sín xójláwéma Voice jlá xóta
énɛ́ ɔ,́ bó sɔ́ fɔtóo ɖé tɛ ́ dó wěmaxwɛ ɔ́ gúdo fí. Bɔ é ɖó nǔ kpɛví ɖé gɔ́
ná ɖo do fí, akpáxwé kpɛví ɖé ɖo do fí, bɔ é ɖo xó ɖɔ dó mawuzɔ́ ɔ́
wú wɛ. Énɛ́ ɔ,́ xójláwéma e nɔ gbɔn akɔta gěgé mɛ ɖé wɛ nyí élɔ́ ɔ́ bɔ
è nɔ zín dó gbe tɛnmɛ tɛnmɛ lɛɛ́ mɛ. Bɔ yě sɔ́ wěmaxwɛ e ɖo nukɔn
ɔ,́ ée nyí nukɔntɔn ɔ́ ɖó te, nú nǔmimɔ énɛ́ ɔ.́ Mi mɔ a?
23 Bɔ un ɖó yě ɖo fí, bɔ un jló ɖɔ mi ní sɔ́ ɖokpó, bónú mi ná sixú xa.
Bɔ mi sɛ wa…Un tunwun mɛ nabí wɛ, nɔví nabí wɛ ná kó wá, zǎnzǎn
din ǎ. Bɔ midɛɛ lɛɛ́ ɔ,́ énɛ ́ ɔ́ gúdo ɔ,́ ényí ɖě wá hwedó mi hǔn, é nyɔ,́
mi vɛ ́ kó yi azɔw̌axɔsá ɔ́ kpowun. Yě ɖó yě ɖo fínɛ ́ ɖo azɔw̌axɔsá ɔ.́ Bɔ
yě gbɔ bónú mǐ ɖó gbɛ̌ yětɔn ɖé, bɔ é kúnkplá: “Kpo ɖo wezun kán
xwe nǔ e gbé nya wɛ a ɖe ɔ́ kɔn.” Mi mɔ a? Bɔ nǔ e ɖo ayi ce mɛ é bǐ
nɛ.́ Nǔ e un sixú se é bǐ ɔ,́ é wɛ nyí ɖɔ, “Kpo ɖo wezun kán xwe nǔ e
gbé nya wɛ a ɖe ɔ́ kɔn.” Ɖo ée nyí—ée nyí tɔsisa ɔ́ gúdo tútútú ɔ́ To

e nyɔ́ hú é ɖé—ɖé ɖe. Bɔ mi nú mǐ ní kpo ɖo wezun kán wɛ xwe nǔ
e gbé nya wɛ mǐ ɖe ɔ́ kɔn káká jɛ hwenu e mǐ ná jɛ To énɛ́ ɔ́ mɛ dó é.
24 Din ɔ,́ un lin ɖɔ yě ɖó sísɔ́ xwlé Nɔví súnnu Stricker kpódó Nɔví
nyɔňu Stricker kpó sín vǐ kpɛví tɔn ɖo fí. Hǔn…
25 Mɛ nabí wɛ énɛ́ ɔ́ bló din, Nɔví nyɔňu Stricker? [Nɔví nyɔňu
Stricker ɖɔ, “Ayizɛń.”—Wěmaɖetɔńtɔ.́] Vǐ kpɛví ayizɛń. Xwédo kpɛví
ɖagbe ɖagbe ɖé wɛ nyí énɛ ́ ɔ.́
26 Bɔ gbɔn mɔ̌ yě wɛ nyí…wɛ nyí gbějízɔnlinzuntɔ́ mǐtɔn lɛɛ́ ɖ’ayǐ
ɖo—ɖo Aflíka, ayisɔnmɔ, bó ɖo kɔ lɛ ́ wá wɛ. Bɔ vǐ yětɔn lɛɛ́ bǐ wɛ
nyí vǐ kpɛví ɖɛkpɛ ɖɛkpɛ lɛɛ́. Bɔ un sixú mɔ ɖɔ élɔ́ ɔ́ nyí mɔ,̌ é lɔmɔ,̌
hwenu e yě ɖo hinhɛn wá wɛ zǎnzǎn din nú sinsɛnzɔ́ sísɔ́ xwlé tɔn ɖé
é.
27 Fítɛ ́ Teddy ɖe? Teddy, a jlǒ ná sɛ wá piano ɔ́ kɔn fí, nú cɛj́ú ɖokpó
géé a, vǐ ce? Bɔ—bɔ mi nú mǐ ná ji han mǐtɔn, han kpɛví ɖé, mi
tunwun a, han kpɛví énɛ ́ ɔ,́ un ɖi, ée mǐ nɔ́ ji é, Kplá Yě Wá. Énɛ ́ ɔ́ ká
sɔgbe a? “Kplá yě wá sín hwɛhuhu gle lɛɛ́ jí.”
28 Bɔ énɛ́ ɔ,́ nǔ e wú mǐ nɔ́ xo élɔ́ ɔ,́ ɖó mǐdɛɛ lɛɛ́ ɔ,́ kpódó nǔ e mǐ
sixú wa lɛɛ́ é bǐ kpó, ɖi mɛjitɔ́ lɛɛ́ ɖɔhun ɔ,́ é wɛ nyí ɖɔ mǐ nɔ́ kplá yě
wá nú sísɔ́ xwlé. Mǐ ɖo yě sɔ́ xwlé nú Aklúnɔ wɛ bó ɖo yě kplá wá wɛ
hwenu e yě kpo ɖo vǐ yɛy̌í nyí wɛ é, bónú yě má wá bú ali bó yi byɔ́
hwɛhuhu sín gle énɛ ́ mɛ ó. Kplá Yě Wá. Mi nú mǐ ní vɛ ́ kó…A tunwun
énɛ́ ɔ́ a, Teddy? Mi nú mǐ ní vɛ ́ kó ji ko tɔn ɖokpó géé din kpowun.

Kplá yě wá, kplá yě wá,
Kplá yě wá sín hwɛhuhu gle lɛɛ́ mɛ;
Kplá yě…

Ényí mɛ ɖěvo lɛ ́ ɖe hǔn, étɛ ́ o, mi vɛ ́ kó kplá ɛ wá tlóló din
kpowun.

Kplá yɔkpɔv́ú lɛɛ́ wá Jezu gɔń.
Kplá yě wá, kplá yě wá,
Kplá yě wá sín hwɛhuhu gle lɛɛ́ mɛ;
Kplá yě wá, kplá yě wá,
Kplá ɖěe bú lɛɛ́ wá Jezu gɔń.

29 Nɔví súnnu Stricker kpódó Nɔví nyɔňu Stricker kpó, un mɔ nǔ jɛ
wú ɖɔ mi tunwun nǔ e tínmɛ han énɛ́ ɔ́ tɔn nyí é, ɖɔ è nǐ “kplá yě
wá,” jlǒ ɖé wɛ ɖo myɔ ji wɛ ɖo ayi mitɔn mɛ, ɖɔ è nǐ tɛńkpɔń bó kplá
mɛ e bú lɛɛ́ é wá Jezu gɔń. Vǐ yɛy̌ɛ ́ mitɔn kpɛví ɔ,́ ényí é ná bo kú
cóbɔ è sɔ́ ɛ xwlé, alǒ nǔ ɖěbǔ e é ná bo nyí ɔ,́ è ko hwlɛń ɛ gán, gbɔn
ɖěbǔ, ɖó Hun Jezu Klísu tɔn kó wa mɔ̌ ɖo Takágo ɔ́ jí. Amɔ̌ bó ná dó
flín tomɛyiyi ɖaxó ayikúngban jí tɔn Tɔn ɔ,́ hwenu e É sɔ́ alɔ Tɔn lɛɛ́
ɖó vǐ kpɛví lɛɛ́ jí é bó ɖɔ, “Mi jó yě dó bónú yě ní wá gɔň Ce” ɔ,́ énɛ ́

ɔ́ wú wɛ mi kplá vǐ yɛy̌ɛ ́ ɔ́ wá zǎnzǎn din. Bɔ mi ɖo jiɖiɖe ɖó dó mǐ
wú wɛ, ɖɔ mǐ ná kpé wú bó ná xo ɖɛ nǔɖiɖi tɔn ɖé, nú vǐ kpɛví ɔ,́ ɖo
gbɛ tɔn sín sísɔ́ xwlé Mawu mɛ.
30 Nɛ̌ nyǐkɔ tɔn nɔ nyí? [Vǐtɔ́ ɔ́ ɖɔ, “Marilyn Madge Stricker.”—
Wěmaɖetɔńtɔ.́] Marilyn Madge, Marilyn Madge Stricker. Sun nabí
wɛ é ɖó? [Vǐnɔ ɔ́ ɖɔ, “Sun wǒ-atɔn.”] Sun wǒ-atɔn. È ji i ɖo Aflíka,
kabǐ? [“Ɛɛn.”] É nyɔ,́ nú, ényí sɔ yí ɖé ná hɔń ɔ,́ nú vǐ kpɛví élɔ́ ní
nyí gbějízɔnlinzuntɔ́ ɖé ɖo fínɛ,́ ɖo gle lɛɛ́ mɛ fí e è ji i ɖe é. Bɔ vǐ—
vǐ kpɛví ɖɛkpɛ ɖɛkpɛ ɖé wɛ. A nǎ wá a, Nɔví súnnu Neville?
31 Bɔ, Marilyn. Óo, mɛ ce lɛɛ́ mi! Un nɔ yí wǎn nú vǐ kpɛví élɔ́ lɛɛ́
tɛgbɛ. Élɔ́ ɔ́ má nyí vǐ kpɛví ɖɛkpɛ ɖɛkpɛ ɖé ǎ cé? Nɛ̌ a ɖe gbɔn? Nɛ̌
a ɖe gbɔn? Mi nú mǐ ná wɛ ta mǐtɔn lɛɛ́. Un jló ɖɔ hwɛ ɔ,́ a nǐ ɖó alɔ
towe lɛɛ́ jǐ tɔn.
32 Tɔ́ mǐtɔn e ɖo Sɛx́wé é, mǐ kplá Marilyn Madge Stricker kpɛví ɔ́
wá nú We, vǐ kpɛví ɖagbe ɖagbe élɔ́ e è ji ɖo gbějízɔnlin sín gle lɛɛ́
mɛ, hwenu e ahwan ɔ́ ɖo ahwangbe dó wɛ é. Un xo ɖɛ ɖɔ A nǐ xo ɖɛ
dó vǐ élɔ́ jí. Ɖo Mawuxówéma ɔ́ mɛ ɔ,́ yě kplá yɔkpɔv́ú mɔȟunkɔtɔn
lɛɛ́ wá gɔň Towe. A sɔ́ alɔ Towe lɛɛ́ ɖó yě jí bó xo ɖɛ dó yě jí, bó ɖɔ,
“Mi jó yɔkpɔv́ú lɛɛ́ dó nú yě ní wǎ gɔň Ce, mi ma sú ali dó yě ó; ɖó
mɛ e cí yě ɖɔhun tɔn lɛɛ́ wɛ Axɔśúɖuto Sɛx́wé tɔn ɔ́ nyí.”
33 Vǐnɔ ɔ́ kpódó vǐtɔ́ ɔ́ kpó sɔ́ ɛ ɖó awa mǐtɔn lɛɛ́ mɛ, égbé. Mǐdɛɛ
lɛɛ́, gbɔn nǔɖiɖi gbla mɛ ɔ,́ mǐ fán kpekán lɛɛ́, ɖo fínɛ,́ bó sɔ́ ɛ ɖó awa
Towe lɛɛ́ mɛ, gbɔn nǔɖiɖi gbla mɛ. Xo ɖɛ dó gbɛ tɔn jí. Nǎ ɛ gbɛ jidɔ,́
Aklúnɔ. Nú é ní nyí Mawu ví ɖé. Nú é ní sɛn We kpódó gbɛ tɔn bǐ
kpó, kan ɖokpó ɖokpó e ɖo mɛ e é nyí mɛ é bǐ, é ní nyí mɛsɛntɔ́ Klísu
tɔn ɖé. Nǎ bónú é ní nyí mɔ,̌ Tɔ.́ Xo ɖɛ dó tɔ́ tɔn kpódó nɔ tɔn kpó,
nɔví tɔn súnnu kpɛví lɛɛ́ kpódó nɔví tɔn nyɔňu kpɛví lɛɛ́ kpó jí. Yě ní
su, yě lɔmɔ,̌ bó nyí xwédo susunɔ ɖé nú sinsɛnzɔ́ Mawu tɔn.
34 Tɔ,́ mǐ sɔ́ Marilyn Madge kpɛví ɔ́ jó nú We, ɖo Jezu Klísu sín
Nyǐkɔ mɛ, nú sinsɛnzɔ́ sín gbɛ ɖé. Xo ɖɛ dó jǐ tɔn, bó xo ɖɛ dó tɔ́ tɔn,
kpódó nɔ tɔn kpó, kpódó wǎnyínámɔ tɔn lɛɛ́ kpó jí. Bónú yě ní ɖó
azǎn ga gbɛ ga, bó nɔ gbɛ ɖo xomɛhunhun mɛ ɖo sinsɛnzɔ́ Towe mɛ.
Ɖo Jezu sín Nyǐkɔ mɛ. Amǐ.
35 Mawu ní xo ɖɛ dó jǐ we, Nɔví súnnu Stricker. Mawu ní xo ɖɛ dó
jǐ we. Ɖɛxodómɛjí lɛɛ́ ní nɔ nǎwe kpɛví ɖagbe ɖagbe élɔ́ jí.

A wa nǔ, Teddy, súnnuví ce.
36 Un nɔ yí wǎn nú vǐ kpɛví lɛɛ́. Mi nɔ yí wǎn nú yě ǎ cé?
37 Mɛ nabí wɛ má kó se nǔmimɔ e Aklúnɔ ɔ́ ná mì é kpɔń ǎ? Mi nú
mi ní zé alɔ mitɔn lɛɛ́ ɖo jǐ bónú mǐ ní mɔ, mɛ e ma ko se kpɔń ǎ lɛɛ́
é. Nɔví súnnu Neville, a ɖǒ wěma towe kpɛví ɔ́ ɖo fínɛ,́ vlafo, ta nyɔ́

ɔ́ a nǎ vɛ ́ kó xa nú yě ɖo fí tútútú, nú cɛj́ú e ná bɔ d’é wú é alǒ nú
cɛj́ú we géé kpowun. Un ɖi nǔ ná…Ɖo fí tútútú, ényí é jló we ɔ́ nɛ.́
38 [Nɔví súnnu Neville xa nǔ ɖo Zofínkplɔśun, xwe 1961 sín
xójláwéma Full Gospel Men’s Voice mɛ—Wěmaɖetɔńtɔ.́]

[Zǎnzǎn ɖě ɔ́ un ɖo ayǐmlɔḿlɔ́ ɖo akánma ce jí. Un fɔń sín
amlɔ mɛ kɛɖ́ɛ ́ nɛ,́ bɔ un sɔ́ alɔ ce lɛɛ́ ɖó ta ce gúdo bɔ un ɖo
gbigbɔjɛ ́ wɛ bó sɔ́ ta ce ɖó kɔɖónú ɔ́ jí. Énɛ ́ ɔ́ gúdo ɔ́ un jɛ
kinkanbyɔ́ nyiɖée jí ɖɔ nɛ ̌ é ká ná cí gbɔn ɖo Akpá ɖě ɔ́ xwé
a jí. Un mɔ nǔ jɛ wú ɖɔ un ko nɔ gbɛ zɛ gbɛ ce sín wevlɔɖ́ó wú
ényí un nɔ gbɛ bó nyí mɛxo sɔ mɛ ce lɛɛ́ nɛ,́ bɔ un jló ná lɛ ́ bló
hú gǎn nú Aklúnɔ ɔ́ cóbɔ un ná gosín gbɛ élɔ́ mɛ.]

[Un se bɔ Gbe ɖé ɖo ɖiɖɔ wɛ ɖɔ: “Bǐbɛ ́ tlóló wɛ a ɖe! Yi nukɔn
ɖo ahwǎn ɔ́ mɛ! Lɛ ̌ kpo ɖo wezun kán wɛ xwe nǔ e gbé nya wɛ
a ɖe ɔ́ kɔn!” Hwenu e un ɖo fínɛ ́ bó ɖo tamɛ lin dó xó lɛɛ́ jí wɛ
ɔ,́ un lin nǔ kpɔń ɖɔ kpa wɛ un kpa lin kpowun ɖɔ un se Gbe
ɖé. Gbe ɔ́ lɛ ́ ɖɔ: “Yi nukɔn ɖo ahwǎn ɔ́ mɛ! Lɛ ̌ kpo ɖo nukɔn yi
wɛ! Lɛ ̌ kpo ɖo nukɔn yi wɛ!” Un lɛ ́ kpo ɖo nǔ ɖi ná wɛ ǎ jɛń wɛ,
un lin ɖɔ vlafo nyɛ ɖésúnɔ wɛ ɖɔ xó énɛ́ lɛɛ́. Un sɔ́ aɖǔ ce lɛɛ́
hɛn nufló ce lɛɛ́ ná bó sɔ́ alɔ ɖó nu ce bó ɖótó. Gbe ɔ́ lɛ ́ ɖɔ xó:
“Vɛ̌ kó lɛ ́ kpo ɖo nukɔn yi wɛ kpowun! Ényí a ko tunwun nǔ e
ɖo vivɔnu ali ɔ́ tɔn kpowun wɛ ɔ!́” É cí ɖɔ un ɖo han xóxó, ée è
tunwun ganjí é ɖé sín nǔxixo kpó xógbe lɛɛ́ kpó se wɛ ɖɔhun:]

[Un jɛ xwé ce do bɔ wǔ kú mì, bɔ un ba bó ná mɔ
Jezu,]

[Un jló ná se tɔjíhúnglíntɛn gan énɛ́ lɛɛ́ sín gbe,]
[É ná bló bɔ wěziza ná kɔń dó aliswɛɛ́ń ce jí bó ná

bló bɔ xɛsi ce bǐ ná xwɛ;]
[Aklúnɔ, gbɔ nú má kpɔń nǔ jɛ avɔ hwenu tɔn ɔ́

gúdo.]
[Énɛ́ ɔ́ gúdo ɔ́ Gbe ɔ́ kanbyɔ́ ɖɔ: “A jlǒ ná mɔ nǔ jɛ avɔ ɔ́ gúdo

pɛṕɛṕɛ ́ a?” Un yí gbe ɖɔ: “É ná dó alɔ mì ɖésú!”]
[Un sixú ɖɔ nǔ e jɛ é ǎ. Un ɖo agbaza ce mɛ alǒ un tɔń sín

agbaza ce mɛ wɛ oo, sísɔ́ yi ɖé wɛ nyí énɛ ́ ɔ́ oo, un tunwun ǎ,
amɔ̌ é cí ɖɔ nǔmimɔ ɖěbǔ e un mɔ kpɔń é ɖɔhun ǎ. Un sixú mɔ
tɛn e mɛ è sɔ́ mì yi é bɔ un sixú mɔ nyiɖée ɖo ayǐmlɔḿlɔ́ ɖo
gǔdo dɔň ɖo akánma ce jí. Un ɖɔ: “Nǔ kpácákpácá ɖé ɖíe!”]

[Mɛ wɔb̌uwɔb́ú ɖé lɛɛ́ tíin bɔ yě kán wezun wá gɔň ce bó
ná dó dó gbe mì, bɔ yě ɖo xó sú wɛ: “Óo, nɔví mǐtɔn súnnu
vívɛńá!” Nyɔňu wínnyáwínnyá ɖé lɛɛ́ wá jɛ nukɔn, bɔ yě cí mɛ
e ɖó xwe ko tlóló lɛɛ́ é ɖɔhun, bɔ hwenu e yě ɖo así kplá kɔ́ nú
mì wɛ ɔ́ yě ɖo ɖiɖɔ wɛ ɖɔ: “Nɔví mǐtɔn súnnu vívɛńá!” Súnnu

wínnyáwínnyá lɛɛ́, ɖo kínkɔń dɔňkpɛ mɛ tɔn mɛ, kpódó nukún
yětɔn e ɖo kínkɔń wɛ sunví e ɖo ablu gɔngɔn mɛ ɖɔhun lɛɛ́ é
kpó, bɔ aɖǔ yětɔn lɛɛ́ wé sidakɛń ɖɔhun, bɔ yě ɖo así kplá kɔ
nú mì wɛ, bó ɖo ɖiɖɔ wɛ ɖɔ, “Nɔví mǐtɔn súnnu vívɛńá.”]

[Énɛ́ ɔ́ gúdo ɔ́ un ɖó kɛń jí ɖɔ nyɛ, lɔmɔ,̌ un lɛ ́ vɔ́ húzú mɛ
wínnyáwínnyá. Un kpɔń nyiɖée ɖo fínɛ ́ bó lɛ ́ kɔ bó kpɔń agbaza
ce xóxó e ɖo ayǐmlɔḿlɔ́ ɖo akánma ɔ́ jí kpódó alɔ ce lɛɛ́ ɖo ta
ce gúdo é kpó. Un ɖɔ: “Un ɖo nukúnnú mɔ jɛ élɔ́ ɔ́ mɛ wɛ ǎ!”]

[Hwenu e un jɛ tíntɛńkpɔń jí bó ná dó mɔ nukúnnú jɛ fí e un
ɖe ɔ́ mɛ ɔ,́ un jɛ mimɔ jí ɖɔ sɔ e wá yí é kpó sɔ e ja é kpó kún
ɖo fínɛ ́ ó. É cí ɖɔ nǔ kún nɔ ci kɔ nú mɛɖěbǔ ó ɖɔhun. Hwenu
e nyɔňu wínnyáwínnyá e nyɔ́ ɖɛkpɛ hú gǎn bǐ e un ko mɔ kpɔń
lɛɛ́ é wɔb̌uwɔb́ú e ɖo alɔ yětɔn lɛɛ́ kplá kɔ nú mì wɛ é ɔ,́ un mɔ
ɖɔ wǎn yíyí ɖaxó ɖé jɛń ɖo jǐ ce bɔ nǔ e nɔ́ dɔn mɛ ɖo lanmɛ
lixo lě e é nɔ́ nyí gbɔn ɖo gbɛtɔńyínyí mɛ é ɖě kún ɖe ó. Un ɖó
kɛń jí ɖɔ nyɔňu wínnyáwínnyá élɔ́ lɛɛ́ bǐ ɖó ɖa e yi do káká wá
alinmɛ bɔ yɛli yětɔn lɛɛ́ ɖiga káká wá afɔ yětɔn lɛɛ́ kɔ.]

[Élɔ́ ɔ́ gúdo ɔ,́ Hope, asi ce nukɔntɔn ɔ,́ fán mì hɛn, bó ɖɔ:
“Nɔví ce súnnu vívɛńá!” Énɛ́ ɔ́ gúdo ɔ́ nyɔňu wínnyáwínnyá
ɖěvo wá fán mì hɛn bɔ Hope lílɛ ́ bó fán nyɔňu wínnyáwínnyá ɔ́
hɛn. Un ɖɔ: “Un ɖo nukúnnú mɔ jɛ élɔ́ ɔ́ mɛ wɛ ǎ. Nǔɖé ɖíe bó
gbɔn vo nú wǎn yíyí gbɛtɔ́ tɔn mǐtɔn bǐ sésé e. Un jló ná lɛ ́ kɔ
yi agbaza xóxó énɛ́ e ɖo akánma jí é mɛ ǎ.”]

[Énɛ́ ɔ́ gúdo ɔ́ Gbe ɖé ɖɔ xó nú mì: “Nǔ e a jlǎ ɖɔ Yɛsinsɛn ɔ́
nyí é ɖíe! Wǎn yíyí kpíkpé ɔ́ ɖíe. Nǔɖěbǔ sixú byɔ́ Fí énɛ ́ ɔ́ mɛ
vo ǎ!”]

[Bɔ d’é wú tɔn ɔ́ è sɔ́ mì yi jǐ bó sɔ́ mì jínjɔń tɛn e ɖo jǐ é ɖé
mɛ. Súnnu kpó nyɔňu kpó e ɖo wǐnnyáwínnyá mɛ lɛɛ́ gěgé wɛ
lɛ ́ lɛ ̌ dó mì. Yě ɖo xó sú wɛ, kpó xomɛhunhun kpó: “Óo, nɔví
mǐtɔn súnnu vívɛńá, xomɛ hun mǐ tlala ɖɔ mǐ mɔ we ɖo fí!” Un
lin nǔ kpɔń: “Nyɛ ma ka ɖo dlɔ̌ kú wɛ nɛ,́ ɖó un sixú mɔ mɛ élɔ́
lɛɛ́ bɔ un sixú mɔ agbaza ce ɖo ayǐmlɔḿlɔ́ ɖo akánma jí fínɛ.́”]

[Gbe ɔ́ ɖɔ xó nú mì ɖɔ: “A tunwun ɖɔ è wlǎn dó Mawuxówéma
ɔ́ mɛ ɖɔ gbeyíɖɔ lɛɛ́ yi su mɛ yětɔn lɛɛ́.” Un ɖɔ: “Ɛɛn un flín énɛ ́
ɔ́ ɖo Nǔwlánwlán lɛɛ́ mɛ, Branham lɛɛ́ má ka sukpɔ́ sɔ lě nɛ.́”
Gbe ɔ́ yí gbe ɖɔ: “Mɛ élɔ́ lɛɛ́ nyí Branham lɛɛ́ ǎ. Mɛ e a blǒ bɔ yě
húzú jijɔ lɛɛ́ é wɛ mɛ élɔ́ lɛɛ́ nyí, mɛ e a kplá wá Aklúnɔ ɔ́ gɔń
lɛɛ́ é. Nyɔňu élɔ́ lɛɛ́ ɖé lɛɛ́ e a lin ɖɔ yě nyí mɛ wínnyáwínnyá
bó nyɔ́ ɖɛkpɛ sɔ mɔ̌ lɛɛ́ é ɖó hú xwe kanwe wǒ hwenu e a kplá
yě wá Aklúnɔ ɔ́ gɔń é. Abǎ jɔ yě ɖo xó sú wɛ, ‘Nɔví ce súnnu

vívɛńá!’” Énɛ́ ɔ́ gúdo ɔ́ ahwan ɔ́ sú xó ɖó kpɔ́ ɖɔ: “Ényí a ma ko
yi kpódó Wɛnɖagbe ɔ́ kpó ǎ ɔ,́ mǐ ná kó ɖo fí ǎ!”]

[Un kanbyɔ́ ɖɔ: “Óo, fítɛ ́ Jezu ɖe? Un jló ná mɔ Ɛ!” Mɛ lɛɛ́
yí gbe ɖɔ: “É ɖo aga kpɛví ɖé hú gǎn kpowun. Gbe ɖokpó ɔ́ É
ná wá gɔň towe. È sɛ ́ we dó ɖi mɛkplátɔ́ ɖé ɖɔhun, bɔ hwenu e
Mawu ná wá ɔ,́ É ná ɖɔ hwɛ xá we sɔgbe xá nǔkplɔńmɛ towe.”
Un kanbyɔ́ ɖɔ: “Pɔĺu kpódó Piyɛɛ́ kpó ɖó ná nɔ te ɖo hwɛɖɔxámɛ
élɔ́ nukɔn yě lɔ a?” Xósin ɔ́ wɛ nyí: “Ɛɛn!” Un ɖɔ, “Nǔ e yě jlá é
wɛ un jlá. Un zɛ vǐ Ná yi akpá ɖokpó xwé alǒ akpa ɖě ɔ́ xwé ǎ.
Fí e yě lɛ yɛhwesin nú mɛ ɖe ɖo Jezu sín Nyǐkɔ mɛ ɔ,́ nyi lɔ bló;
fí e yě kplɔń Yɛhwesinlilɛ Yɛsinsɛn ɔ́ tɔn mɛ ɖe ɔ,́ nyi lɔ bló. Nǔ
ɖěbǔ e yě kplɔń mɛ ɔ,́ un kplɔń mɛ, nyi lɔ.”]

[“Mǐ tunwun mɔ,̌” wɛ mɛ lɛɛ́ sú xó bó ɖɔ, “bɔ mǐ tunwun ɖɔ
mǐ ná lɛ ́ kɔ wá ayǐkúngban jí ɖó kpɔ́ xá we hweɖénu. Jezu ná
wá ɖɔ hwɛ xá we sɔgbe xá Xó e a jlǎ mǐ é. Énɛ́ ɔ́ a nǎ sɔ́ mǐ xwlé
Éyɛ,́ bɔ mǐ mɛ bǐ ɖó kpɔ́ ɔ́ mǐ ná lɛ ́ kɔ yi ayǐkúngban jí bó ná
dó yi nɔ gbɛ káká sɔýi.” Un kanbyɔ́ ɖɔ: “É byɔ́ ɖɔ má lɛ ́ kɔ yi
ayǐkúngban jí, din wɛ a?” Yě yí gbe ɖɔ: “Ɛɛn, amɔ̌ lɛ ̌ kpo wezun
kán wɛ xwe nǔ e gbé nya wɛ a ɖe ɔ́ kɔn!”]

[Hwenu e un jɛ tɛn ɖɛkpɛ ɖɛkpɛ, awǎjijɛ tɔn énɛ́ ɔ́ mɛ gosín jí
ɔ,́ káká yi fí e nukún ce lɛɛ́ sixú mɔ nǔ yi jɛ ɔ,́ mɛ lɛɛ́ jǎwe gɔň
ce bó ná dó kplá así kɔ nú mì, bɔ yě ɖo xó sú wɛ ɖɔ: “Nɔví ce
súnnu vívɛńá!”]

[Ajijimɛ kpowun ɔ́ un lɛ ́ lɛ ́ kɔ wá akánma ɔ́ jí. Un ɖɔ: “Óo,
Mawu, dǒ alɔ mì! Ma lɔn gbeɖé nú má xwe nukún cyɔń nǔ jí xá
Xó ɔ́ ó. Gbɔ nú má nɔ jlɔǰlɔ́ jí kpan nukɔn Xó ɔ.́ Nǔ e mɛ ɖěvo
ɖěbǔ nɔ wa ɔ́ kan mì ǎ, Aklúnɔ, gbɔ nú má kpo ɖo wezun kán
wɛ xwe tɛn ɖɛkpɛ ɖɛkpɛ, awǎjijɛ tɔn énɛ ́ ɔ́ mɛ!”]

[Un lɛ ́ kú d’é jí hú ɖ’ayǐ tɔn ɖo gbɛ ce mɛ ɖɔ é ná byɔ́ ɖɔ è nǐ
ɖó wǎn yíyí kpíkpé ɔ́ bó ná dó byɔ́ tɛn énɛ́ ɔ́ mɛ. Wǔhwinhwan
ɖě ɖe ǎ, nǔcikɔnúmɛ ɖě ɖe ǎ, azɔn ɖě ɖe ǎ, kpikpo ɖě ɖe ǎ, kú
ɖě ɖe ǎ. Ɖɛkpɛnyínyɔ́ kpódó awǎjijɛ kpó ɖaxó bǐ ɔ́ kɛɖ́ɛ ́ wɛ ɖe!]

[Nǔɖěbǔ e mi nɔ wa é ɔ,́ mi sɔ́ nǔ ɖěvo lɛɛ́ bǐ ɖó kɛń káká yi
jɛ hwenu e mi ná mɔ wǎn yíyí kpíkpé ɔ́ yí dó é! Mi yi jɛ fí e mi
ná sixú yí wǎn nú mɛ bǐ ɖe, káká yi jɛ kɛntɔ́ ɖokpó ɖokpó jí.
Jɔhɔnmɛhún ɔ́ na bo ɖo wǔ dán wɛ ɔ,́ jǐ ná bo ɖo wun kɛn wɛ,
alǒ tú kɛntɔ́ ɔ́ tɔn lɛɛ́ na bo ɖo mi jí ɔ,́ nǔ élɔ́ lɛɛ́ nɔ́ ɖɔ nǔɖé ǎ:
mi ɖó wǎn yíyí kpíkpé ɔ!́]

[Ényí mi ma ko mɔ hwlɛngán ǎ ɔ,́ mi yí gbe nú Jezu Klísu
ɖi Mɛhwlɛńgántɔ́ mitɔn ɖɔhun lo! Ényí è ma ko lɛ yɛhwesin nú
mi ɖo sin mɛ ǎ ɔ,́ è nǐ lɛ yɛhwesin nú mi lo! Ényí mi ma ko

mɔ Yɛhwesinlilɛ Yɛsinsɛn ɔ́ tɔn yí ǎ ɔ,́ mi mɔ yí lo! Mi kpo ɖo
wezun kán wɛ xwe wǎn yíyí kpíkpé e ná sɔ́ mi yi tɛn ɖɛkpɛ
ɖɛkpɛ ayǐjijɛ tɔn e ɖo hwenu sín avɔ ɔ́ gúdo é mɛ!]

39 A wa nǔ, Nɔví súnnu, ɖó énɛ́ ɔ́ wú. Énɛ́ ɔ́ wɛ nyí…Un lin ɖɔ, vlafo
ɔ,́ mi mɛ ɖé lɛɛ́ ná mɔ tɛn bó xa. Bɔ nú mi ma ko ɖó wěma kpɛví ɔ́ ǎ
ɔ,́ étɛ ́ o, mi sixú ɖó.
40 Énɛ́ ɔ́ gúdo ɔ́ ɖo ée nyí, ɖo wěmaxwɛ ɔ́ sín do tútútú ɔ,́ é sɔ́ nǔ
kpɛví ɖé d’é mɛ dó mawuzɔ́ ɔ́ wú ɖo fínɛ.́ Un tunwun nú mi ɖó kɛń jí
alǒ mi gbɔ ǎ, ɖo do tútútú, hwenu e mi xa énɛ ́ ɔ́ gúdo é. Ðo do tútútú ɔ,́
è sɔ́ nǔ kpɛví ɖé d’é mɛ ɖo do. [Tɛn vɔťɔ́ ɖo kan ɔ́ jí—Wěmaɖetɔńtɔ.́]
41 Din ɔ,́ énɛ ́ ɔ́ nɔ́ ɖibla tɔń ɖo gbe e ɖo jǐnukúnsin glɔ́ lɛɛ́ é bǐ mɛ,
mi mɔ a, bónú—bónú è nǎ dó xa gbɔn gbɛ ɔ́ bǐ mɛ.
42 Din ɔ,́ “Étɛ—́étɛ…́” é nyɔ,́ mi ná ɖɔ, “étɛẃútu a ka ná ɖɔ mɔ,̌ Nɔví
súnnu Branham, cóbɔ a nǎ xo ɖɛ nú azinzɔnnɔ lɛɛ́?”
43 Nǔ e wútu wɛ é ɖíe: bónú mǐ ná sixú tunwun ɖɔ gǎndídó mǐtɔn
lɛɛ́ kún nyí nǔ yǎyá ó. Mi mɔ a? Mǐ ɖó ná sɛkpɔ́ Mawu gbɔn dohwín
wǎn yíyí kpódó nǔɖiɖi kpó tɔn énɛ́ ɔ́ gbla mɛ. Nǔɖiɖi nɔ sɔ́ mǐ yi
dohwín ɔ́ kɔn. Wǎn yíyí wɛ nyí nǔ e nɔ sɔ́ mǐ byɔ́ mɛ é. (Mi sɔ́ kɛ mì.)
[Tɛn vɔťɔ́ ɖo kan ɔ́ jí—Wěmaɖetɔńtɔ.́]
44 Din ɔ,́ mi lin ɖɔ Mawu ná…Din ɔ́ mi nú mǐ ná…Din ɔ,́ ée nǔɖiɖi
mitɔn ɖo tɛn ɖé mɛ jɛ wɛ din ɔ,́ mi lin ɖɔ…? Étɛ ́ wɛ mi na kó lin din
ényí gǎn bǐ e ée nyí…goxɔ élɔ́ kpódó gbɛ̌ mɛ lɛɛ́ tɔn élɔ́ kpó ɖo fí kó
dó, ɖó Axɔśúɖuto Mawu tɔn ɔ́ tamɛ lɛɛ́ é bǐ? Mi mɛ gěgé tíin ɖo fí bɔ
mi ɖe nǔɖuɖu kpo nú vǐ mitɔn lɛɛ́, ɖó Axɔśúɖuto Mawu tɔn ɔ́ tamɛ.
Mɛ gěgé tíin ɖo fí bɔ mi zɔn awu ma ɖó, ɖó Axɔśúɖuto Mawu tɔn ɔ́
tamɛ. Mɛ gěgé tíin bɔ yě kun gbɔn jɔhɔn ɖaxó lɛɛ́ mɛ, bó ɖi zɔnlin
afɔkpa ma ɖo afɔ yětɔn, bó ná dó wá goxɔ ɔ́ mɛ fí, énɛ ́ ɔ́ sɔgbe, ɖó
Axɔśúɖuto Mawu tɔn ɔ́ tamɛ.
45 Mi ka sixú lin ɖɔ aɖawunzɔẃatɔ́ ɖé ná sɔ́ sɛn dó tá ɖiɖe ɖaxó,
ɖɛkpɛ ɖɛkpɛ ɖé, káká jɛ hwenu e é ná sá acɔ́ bǐ, bɔ énɛ ́ ɔ́ gúdo ɔ́ bó ná
vɛ́ kó hɛn ɛ kíjá kpowun a? Nǔɖé ná kó ɖo do jɛ wɛ ɖo aɖawunzɔẃatɔ́
ɔ́ wú. Mi ka sixú lin ɖɔ hankpatɔ́ ɖé ná wlán han ɖé káká jɛ hwenu
e é ná sá acɔ́ bǐ é, bɔ énɛ ́ ɔ́ gúdo ɔ́ bó ná vɛ́ kó hɛn éyɛ ́ sín—éyɛ́ sín
nǔxixo ɔ́ kíjá a? Nǔɖé ná kó ɖo do jɛ wɛ ɖo hankpatɔ́ ɔ́ wú. Mi mɔ
a? Nǔɖé ɖo do jɛ wɛ ɖo Mawu wú ǎ. Mawu nɔ́ wa nǔ lěhunkɔtɔn ɖé,
bó ná dó vɛ́ kó hɛn kíjá bó sɔ́ ɛ nyi gbě kpowun ǎ. Ɖó Axɔśúɖuto Tɔn
tamɛ wɛ. Ɖó Susu Tɔn tamɛ wɛ.
46 Mǐ mɛ ɖokpó ɖokpó nɔ́ wa azɔ̌ ɖé ɖo ɖiɖe élɔ́ mɛ bó nɔ wa azɔ̌
ɖé ɖo han élɔ́ mɛ. Mǐ nyí akpáxwé Axɔśúɖuto Mawu tɔn tɔn lɛɛ́. Bɔ
énɛ ́ ɔ́ wɛ nyí, ɖɔ mǐ sixú wa azɔ̌ mǐtɔn lɛɛ́, ényí mǐ mɔ nǔ jɛ wú ɖɔ
fí e mǐ sɔ́ tɛn ɖe ɔ,́ nyí tɛn élɔ́ mɛ tɔn, bɔ énɛ́ ɔ́ gúdo ɔ́ mǐ nɔ́ nɔ fínɛ ́

tútútú ɖo tɛn énɛ ́ ɔ́ mɛ. Bɔ tɛn ɖokpó e mǐ tunwun ɔ,́ wǎn yíyí mɛ wɛ
é ɖe, ɖó nǔ e nɔ bló ɖiɖe ɔ́ nɛ.́
47 Din ɔ,́ é nɔ́ vɛ ́ wǔ nú mi mɔ nǔmimɔ élɔ́ lɛɛ́ gbɔn lě, kpódó nǔ lɛɛ́
kpó, bó ná dó mɔ nukúnnú jɛ nǔ e ɖo—nǔ e ɖo Akpá ɖě ɔ́ xwé é. É jló
mì ɖɔ má tunwun. Nya ɔ́ sɔ́ nǔ kpɛví élɔ́ d’é mɛ ɖo do fínɛ,́ bó ná dó
ɖɔ ɖɔ gbeyíɖɔ hwexónu tɔn lɛɛ́ ɔ,́ lě e yě nɔ́ mɔ nǔmimɔ élɔ́ lɛɛ́ gbɔn
é, kpódó kpikpotɔ́ kpó, lobɔ énɛ́ ɔ,́ égbé ɔ,́ é tlɛ zɛ nǔ e…Mǐ sixú mɔ
nukúnnú jɛ mɛ ǎ, amɔ̌ Aklúnɔ ɔ́ gbɔ bɔ mǐ byɔ́ énɛ ́ ɔ́ mɛ énɛ́ ɔ́ bó ná
dó mɔ nǔ e énɛ́ ɔ́ nyí é.
48 Din ɔ,́ xɔńtɔn ce lɛɛ́ e mi, un ɖo amlɔ dɔ wɛ ǎ. Bɔ nyɛ ɔ,́ ɖo mi
kpódó nyɛ kpó tɛńtin kɛɖ́ɛ,́ kpódó agun élɔ́ e ɖo fí é kpó ɔ,́ un ɖo
nǔmimɔ ɖé mɛ ǎ. Un tunwun nǔ e nǔmimɔ ɖé nyí é. Ɖě lɛɛ́ tíin ɖo fí,
ɖo aklúnɔzángbla e wá yi é mɛ kɛɖ́ɛ,́ ɖě lɛɛ́, bɔ yě sukpɔ́ sɔ azɔn gban
mɔ,̌ gbadanu ɖokpó ɖokpó, bɔ é nɔ́ jɛ. Mi sixú lin tamɛ dó agban e
énɛ́ ɔ́ nɔ́ nyí ɖo mi jí é jí. É nɔ́ zɔń bɔ ciɖaciɖa nɔ nɔ mi wú, nǔgbó
wɛ.
49 Étɛ ́ wɛ é ná kó nyí nú mi yi kplé mɔȟunkɔtɔn ɖé mɛ, bɔ agban ɔ́
bǐ, nú kplé ɔ́ yi ta kpó é gbɔ kpó, ɖo kɔ nú mì, a—agban ɔ́ bǐ? Mi ɖó
ná yí gbe nú mawuzɔẃatɔ́ ɖokpó ɖokpó, nǔkanbyɔ́ ɖokpó ɖokpó, nǔ
lɛɛ́ bǐ ɖokpó ɖokpó. Kplé ɔ́ yi ta kpó é gbɔ kpó ɔ,́ énɛ ́ ɔ́ nɔ́ sɔ́ agban ɔ́
bǐ ɖó kɔ nú mi, mi ɖokpónɔ. Mi kpɔń nǔ e énɛ́ ɔ́ ná kó wa nú mi é.
50 Bɔ bɔdéwútɔ́ ce ɖé lɛɛ́ ɖe, bɔ wěma lɛɛ́ sisa yǎyá, kpódó nǔ ɖěvo
lɛɛ́ kpó ɔ,́ é nɔ́ ɖó ciɖaciɖa yě wú sɔ mɔ,̌ bɔ é nɔ́ byɔ́ ɖɔ yě ní yi xwé
gbe, mi mɔ a, bó yi mlɔ́ ayǐ, bɔ yě nɔ́ wá agun mɛ gbadanu énɛ́ ɔ́ ǎ. Mɛ
ce lɛɛ́ mi! Óo, é dó xɛsi kpowun. Ɖi vǐ ce sín asi ɖɔhun, nyɔňuví kpɛví
ɖagbe ɖagbe Klísusɛntɔ,́ Loyce. Kpowun—kpowun ɖó kplé lɛɛ́ yiyi
wú ɔ,́ kpowun…Nú aklúnɔzángbla tántɔn, alǒ aklúnɔzángbla tɛńwe,
hwɛhwɛ gbɔn mɔ̌ ɔ,́ é byɔ́ ɖɔ é ní vɛ ́ kó mlɔ́ ayǐ nú azǎn ɖokpó alǒ we
kpowun, mi mɔ a, bɔ é ká ɖó agban ɖě ɖó kɔ ǎ. Mi mɔ a? Billy, ɖó é
ɖó ná má ɖɛxixo kɛńwéma ywɛywɛ ɖé kpowun wútu ɔ,́ énɛ ́ ɔ́ nɔ́ vɛ ́
kó vúnvún i kpowun.
51 Amɔ,̌ mi mɔ a, agban kpinkpɛn ɔ́ bǐ wɛ nɔ́ ɖo jǐ ce. Un ɖó ná gán
jɛ mi wú ɖɔ mi ná xo ɖɛ nú mì. Mi mɔ a? Gɔ́ nú énɛ́ ɔ,́ yě ɖɔ ɖɔ jí—ɖɔ
jí è jlǎ xó nú—nú cɛj́ú ko, ɖo linlin e è gbɔ dó ayi mɛ é glɔ́ ɔ,́ è sixú jlɛ ́
dó azɔ̌ syɛńsyɛń e è nɔ wa nú ganxixo tántɔn é wú, nú agbaza mitɔn.
Un nɔ jlá xó nú ganxixo we yi atɔn gbadanu ɖokpó; hwe ɖé lɛɛ́ nu ɔ́
azɔn atɔn gbe ɖokpó. Mi mɔ a?
52 Bɔ énɛ́ ɔ́ gúdo ɔ́ nǔmimɔ ɖokpó ka lo? Nǔmimɔ ɖokpó bló bɔ
Aklúnɔ mǐtɔn Jezu vɔd́a. Énɛ ́ ɔ́ sɔgbe. Mawuxówéma ɔ́ ɖɔ ɖɔ nyɔňu
ɖé ɖó alɔ awu Tɔn wú, bɔ énɛ́ ɔ́ zɔń bɔ É vɔd́a. É nyɔ,́ ényí nǔmimɔ
ɖokpó ná zɔń bɔ É ná vɔd́a ɔ,́ Éyɛ,́ Mawu Ví ɔ;́ nyɛ, hwɛhutɔ́ e è

hwlɛň gán gbɔn wǔjɔmɛ gbla mɛ é ka lo, nǔtɛ ́ wɛ ɖokpó ɖokpó gban
ɖo gbadanu ɖokpó ná kó wa? Mi mɔ a? Énɛ́ ɔ́ ɖo…Ényí mǐ ná kó
vɛ́ kó nɔ te bó lin tamɛ kpɔń kpowun ɔ,́ é zɛ gbɛtɔńyínyí ɖěbǔ wú.
Agbaza gbɛtɔńyínyí tɔn ɖé sixú kpé wú bó dɛ ɖo énɛ́ ɔ́ nu ǎ. Un na kó
ɖo taɖunɔ lɛɛ́ sín dotóoxwé ɖo fíɖé, bó ná kó ɖo ta xo dó dǒ wú wɛ.
Mi mɔ a? È nɔ—è nɔ vɔd́a sɔ mɔ̌ bɔ mi má sixú…Vɔďida xomɛ tɔn ɖé
wɛ, mi mɔ a, énɛ ́ ɔ́ nɔ́ hu mi kpowun.
53 Din ɔ,́ amɔ̌ étɛ ́ kɔn wɛ mi na kó kán wezun xwe lo? Un sixú ɖɔ
élɔ́ ɔ.́ Un ɖo Nɔví súnnu kpódó Nɔví nyɔňu kpó Cox mɔ wɛ, ɖo fínɛ,́
Rodney kpódó asi tɔn kpó, kpódó nɔví nyɔňu ɔ́ kpó, ɖo gǔdo fí, yě
mɛ e húzú jijɔ yɔy̌ɔ́ din lɛɛ́ é. To ɖé tíin, ɖo hɛnkɛń dɔň pɛṕɛṕɛ ́ ɖo
fíɖé, bɔ ényí mi sixú vɛ ́ kó lin nǔ dó ayi mitɔn mɛ kpɔń bó mɔ Énɛ́ ɔ́
kpowun ɔ,́ É wɛ nyí nǔ e xɔ susu hú nǔ lɛɛ́ bǐ é. É xɔ gǎn e mǐ nɔ́ dó
lɛɛ́ é bǐ kwɛ.́ Mi mɔ a?
54 Din ɔ,́ cóbónú un ná xo ɖɛ nú azinzɔnnɔ lɛɛ́ ɔ,́ un sixú ɖɔ élɔ́ ɔ:́
55 Étɛ ́ wɛ é ná kó nyí nú vǐ yɛy̌ɛ ́ kpɛví ɖé, cóbónú è nǎ ji i ɔ,́ mi nú
mǐ ná sɔ́ énɛ ́ ɔ,́ vǐ yɛy̌ɛ ́ kpɛví ɖé bɔ é nɔ gbɛ ɖo nɔ tɔn xomɛ, xɔ sun
tɛńnɛ élɔ́ lɛɛ́, bɔ nú vǐ yɛy̌ɛ ́ kpɛví énɛ ́ ɔ́ sixú kó lin nǔ kpɔń ka lo? É
ná kó ɖɔ, “Mi tunwun nǔ ɔ́ a? Yě ɖɔ nú mì ɖɔ un ɖo nǔ sɔ́ wɛ bó ná
nyí jiji. É nyɔ,́ étɛ ́ un ka ná wa ɖo fínɛ?́ Un tunwun nǔtí zɛ tɛn élɔ́ e
mɛ e un ɖo gbɛ nɔ wɛ ɖe é wú ǎ. Un dɔn hlɔňhlɔń ce sín xomɛ. Bɔ nɛ̌
un ka ná nɔ gbɛ ɖo fínɛ ́ gbɔn? Yě ɖo ɖiɖɔ nú mì wɛ ɖɔ hwesivɔ́ e nɔ́
hun é ɖé tíin. Yě ɖo ɖiɖɔ nú mì wɛ ɖɔ mɛ lɛɛ́ nɔ́ ɖisa ɖo fínɛ.́ Bɔ un
tunwun nǔtí zɛ tɛn élɔ́ e ɖo fí é wú ǎ. Nǔ e un tunwun ɔ́ bǐ ɖíe, ɖo fí
tútútú ɖo ée nyí—ée nyí nɔ ce xomɛ. Fí e è kplá mì wá ɔ́ ɖíe. Nǔ e un
tunwun ɔ́ bǐ ɖíe, é wɛ nyí ɖo xo élɔ́ mɛ tútútú. Bɔ yě ɖo ɖiɖɔ nú mì
wɛ ɖɔ tɛnmɛ faɖaɖa wɛ ɖe kpowun!”
56 É nyɔ,́ vǐ yɛy̌ɛ ́ kpɛví énɛ ́ ɔ́ ná kó ɖi xɛsi yi kú, bó ná dó nyí jiji.
Énɛ ́ ɔ́ ká sɔgbe a? É ná kó ɖi xɛsi yi kú, ɖó é ja tɛn ɖé mɛ bɔ é tunwun
nǔtí d’é wú ǎ, tɛn e wa ɖaxó bǐ, bó wa ɖaxó azɔn lǐvi mɔǩpán, hú fí
e é ɖo gbɛ nɔ wɛ ɖe é. É ná kó tunwun nǔ e ɖɔ wɛ élɔ́ bǐ ɖe é ǎ, é ná
kó ɖɔ, “Nɛ,̌ étɛ ́ un ka ná wa?” É ná kó ɖi xɛsi yi kú, bó ná dó nyí jiji,
amɔ̌ mǐ mɛ e ɖo gbɛ ɖo hɛnkɛń fí lɛɛ́ ɔ,́ é nyɔ,́ mǐ mɛ e ko nɔ gǔdo
fínɛ ́ ɖokpó kpɔń ɖ’ayǐ lɛɛ́ ɔ,́ mǐ ná kó lɛ ́ kɔ yi gǔdo dɔň gbeɖé ɖo ali
ɖěbǔ nu ǎ, mǐ ná kó jló ná lɛ ́ kɔ yi nɔ ɔ́ sín xomɛ ǎ. Mi mɔ a? Éeǒ, mǐ
ná kó jló ná bló mɔ̌ ǎ.
57 Bɔ mɔ̌ pɛṕɛṕɛ ́ wɛ é nɔ́ nyí gbɔn hwenu e mǐ ɖo kúkú wɛ é, xɔńtɔn.
Mawu e! Mi mɔ a? È ɖo mi ji wɛ dó Tɛn ɖé mɛ. Mi ko yi Fínɛ ́ kpɔń
ǎ. Mi sixú mɔ nukúnnú jɛ Énɛ́ ɔ́ mɛ ǎ, lě e É dó agba sɔ́ é. “Nɛ—̌nɛ̌
wɛ é ká ná nyí gbɔn ɖo Fínɛ?́ Un…” Bɔ nǔ ɖokpó géé e nɔ zɔń bɔ un
nɔ mɔ nǔ jɛ wú, alǒ mi nɔ mɔ nǔ jɛ wú ɔ,́ é wɛ nyí alɔsɛx́wi Gbɛ tɔn
kpɛví énɛ ́ ɔ,́ ɖi lě e yɛ ɔ́ nɔ́ wá byɔ́ vǐ yɛy̌ɛ ́ ɔ́ mɛ ɖo nɔ tɔn xomɛ gbɔn é

ɖɔhun. Mi mɔ a? Ali ɖokpó géé e nu mǐ sixú mɔ nukúnnú jɛ nǔ e To
ɖaxó énɛ́ ɔ́ nyí ɖo hɛnkɛń dɔň é mɛ é nɛ,́ hwenu e azɔn ɖěbǔ, aluwɛ
ɖěbǔ, kú ɖěbǔ, kpikpo ɖěbǔ, nǔtí má ná ɖe ǎ é. Óo, mɛ ce lɛɛ́ mi!
58 Étɛ ́ o, hwenu e mi ná kó jɛ Dɔň ɔ,́ mi sɔ́ ná lɛ ́ kɔ wá tɛn lěhunkɔtɔn
ɖé mɛ gbeɖé ǎ, mɔ̌ ɖokpó ɔ́ wɛ vǐ yɛy̌í ɖé má ná jló ná lɛ ́ kɔ yi nɔ tɔn
xomɛ gbɔn ǎ ɔ́ nɛ.́ Mi mɔ a? É wa ɖaxó hú sɔ mɔ̌ ɖo Akpá ɖě ɔ́ xwé,
mi mɔ a, ɖo Fínɛ.́ Mǐ sixú mɔ nukúnnú jɛ Énɛ́ ɔ́ mɛ ǎ, gbeɖé tótó, mǐ
sixú ǎ. Étɛ ́ o, lě do e é zɛ vǐ yɛy̌ɛ ́ kpɛví énɛ ́ ɔ́ sín linlin ɖěbǔ wú gbɔn
é ɔ,́ mɔ̌ do wɛ nǔ e é ná nyí ɖo Dɔň é zɛ nukúnnú mɔ jɛ nǔ mɛ mǐtɔn
ɖěbǔ wú gbɔn, mi mɔ a, ɖó mǐ ɖo ayǐkúngban ɔ́ xomɛ, bó ɖo gbesisɔ
mɛ bó ná dó nyí jiji hwe ɖé nu, dó Axɔśúɖuto yɔy̌ɔ́ ɖé mɛ, ɖo Gbɛ
yɔy̌ɔ́ ɖé mɛ.
59 Bɔ lě e un nɔ mɔ nyiɖée mɛ gbɔn dó nǔmimɔ énɛ́ ɔ́ lɛɛ́ kpódó nǔ
mɔȟunkɔtɔn lɛɛ́ kpó wú é nɛ,́ alǒ dó énɛ́ ɔ́ wú nǔ ɖěbǔ e é nyí bó jɛ
dó jǐ ce gbe énɛ ́ ɔ́ gbe hwenu e un d’asá, yi jɛ akpá ɖě ɔ́ xwé tútútú,
bó mɔ nǔ e Énɛ́ ɔ́ nyí, bɔ énɛ ́ ɔ́ gúdo ɔ́ bó lɛ ́ kɔ wá fí é.
60 Mi ka sixú lin ɖɔ mi nyí vǐ yɛy̌ɛ ́ ɖé bɔ—bɔ mi ɖó ée nyí—ée nyí
nǔtunwuntunwun ɖé, lě e élɔ́ ɔ́ xɔ susu gbɔn ɖɔ è nǎ ɖi sa ɖo fí, bó
ná mɔ bɔ atín lɛɛ́ gba sɛ,́ xɛ lɛɛ́ ɖo han ji wɛ, hwe hun, kpódó gbɛ
lěhunkɔtɔn ɖé kpó, bɔ énɛ́ ɔ́ gúdo ɔ́ mi ká ɖó ná ján cí adɔgo ɖé mɛ
a? Étɛ ́ o, mi ná kó jló ná lɛ ́ kɔ yi, ɖěbǔ lɔ ǎ.
61 É nyɔ,́ hwe énɛ́ ɔ́ nu ɔ,́ mǐdɛɛ lɛɛ́ ɔ,́ mǐdɛɛ lɛɛ́ sín—mǐdɛɛ lɛɛ́ sín
linlin ná kó kú yɛ, ɖo akpá élɔ́ xwé, ɖɔ mǐ ní tɛńkpɔń bó ná lin nǔ
dó nǔ e énɛ́ ɔ́ nyí ɖo Fínɛ ́ é wú. Hwenu e, Nǔwlánwlán ɔ́ ɖɔ, “Nǔ e
nukún ɖěbǔ ma mɔ kpɔń gbeɖé, bɔ to ɖěbǔ ma ka se kpɔń gbeɖé ǎ
ɔ,́ nǔ e má ká wa ayi mɛ nú gbɛtɔ́ ɖěbǔ kpɔń gbeɖé ǎ wɛ Mawu bló,
ɖ’ayǐ, nú mɛ e yí wǎn n’I lɛɛ́.” Mi mɔ a? Hǔn mǐ tunwun ɖɔ é xɔ susu
ɖo Akpá ɖě ɔ́ xwé. Gbe ɖokpó ɔ,́ kú, nǔ e mǐ nɔ́ ylɔ́ ɖɔ kú é ɔ,́ é ná ná
mǐ Lɛv̌ɔj́ɔ, bɔ mǐ ná wá byɔ́ Gbɛ ɖě ɔ́ mɛ, ɖo Akpá ɖě ɔ́ xwé.
62 Nɔví súnnu George, a nǎ nyí mɛxó, ée ko kú sé é, ɖo Fínɛ ́ ǎ. Bɔ
Nɔví súnnu kpódó Nɔví nyɔňu kpó Spencer, kpódó mɛ ɖé lɛɛ́ kpó ɖi
mǐ mɛ ɖé lɛɛ́ ɖɔhun e kó nyí mɛxó hú lɛɛ́ é, kpódó kpikpotɔ́ kpó ɔ,́ mǐ
ná nyí mɛ wínnyáwínnyá lɛɛ́ ɖo fínɛ ́ káká sɔýi.

Un na jó xóxó élɔ́ ɔ́ dó…agbaza sín awu élɔ,́ bó ná
fɔń sín kú

Bó ná xo ajɔ mavɔ mavɔ ɔ́ yí,
Bó ná sú xó, hwenu e un ɖo jɔhɔn mɛ gbɔn wɛ é,
“Éɖabɔ, éɖabɔ, ɖɛ ganmɛ víví!”

63 Nǔ lɛɛ́ bǐ kó fó, ɖo hwe énɛ́ ɔ́ nu. Zǎn gaga ɖɛxixo tɔn lɛɛ́ ɖě sɔ́ ná
tíin ǎ, ɖě sɔ́ ná tíin ǎ. Mǐ ná vɛ ́ kó byɔ́ wǐnnyáwínnyá mɛ, kpó awǎjijɛ
kpó sín xweɖíɖó mɛ kpowun bó ná dó nɔ Fínɛ,́ é nyí nú xwe ɖokpó,

alǒ xwe kanɖé wǒ, alǒ xwe lǐvi ɖokpó wɛ ǎ, amɔ̌ hwenu e mǐ kó xɔ
xwe lǐva lǐva donu kanwe ko wá yi ɔ,́ mǐ tlɛ ná kó jɛ jí vɔv́ɔ́ ǎ. Éénɛ.́
Hǔn étɛẃú mǐ má ká ɖó ná hun xomɛ zǎnzǎn din ǎ? Étɛẃú mǐ má ká
ɖó ná j’awǎ ǎ? Étɛẃú mǐ má ká ɖó ná ɖu le nǔ ɖaxó ɖaxó e Mawu ná
mǐ lɛɛ́ é bǐ tɔn ǎ?
64 Azɔngbigbɔ Mawu tɔn ɔ́ ɖíe. Étɛẃú è ka gblé wǔ Jezu dó anyǔ
mɛ; bó ná dó hɛn ɖiɖe ɔ́ kíjá, bó ɖɔ, “Nǔ mɔȟunkɔtɔn ɖě ɖe ǎ” wɛ a?
È dǒ E akpa dó agbaza Tɔn mɛ ɖo fínɛ,́ ajajaxú lɛɛ́ xlɛ,́ ɖɔ jí, “Akpa e
è dǒ E lɛɛ́ gbɔ azɔn nú mǐ.” Mi ma nú mǐ ná kíjá ɖiɖe ɔ,́ zǎnzǎn din
ó. Mi nú mǐ ná kplá así kɔ Ná, bó yí gbe Ná.
65 Din ɔ,́ nɔví súnnu, kpódó mi mɛ ɖokpó ɖokpó e è nǎ xo ɖɛ ná
din lɛɛ́ é kpó ɔ,́ mi kɛnklɛń bó vɛ ́ kó nɔ te lɛ ́ lɛ ̌ dó vɔšákpe ɔ́ kpowun.
Hwenu e wɛn ɔ́ tɔń, cɛj́ú ywɛywɛ ɖé ɖíe, gbɔn tínmɛníná kpódó gbe
tɛnmɛ tɛnmɛ lɛɛ́ kpó gbla mɛ, ɖɔ mǐ ná ɖó alɔ azinzɔnnɔ lɛɛ́ jí bó ná
mɔ azɔǰíwú Mawu tɔn lɛɛ́ é.
66 Din ɔ,́ nɔví mǐtɔn súnnu, é byɔ́ ɖɔ a nǐ sí te dandan ǎ, nɔví súnnu,
hwi mɛ e ɖo ayǐmlɔḿlɔ́ ɖo ahwanmɛzan ɖé jí é. Mǐ ná wá gɔň towe.
67 Amɔ̌ ényí mɛ ɖěvo ɖé lɛɛ́ ɖo fí bónú è nǎ xo ɖɛ nú yě, ée ná jló
ná nɔ te lɛ ́ lɛ ̌ dó vɔšákpe ɔ,́ hwenu e nyɛ kpó nɔví súnnu ɔ́ kpó ná ɖó
alɔ azinzɔnnɔ lɛɛ́ jí é ɔ,́ mi wá nukɔn tlóló din lo. Bɔ mi flín, mi kplá
así kɔ nú ɖiɖe énɛ ́ ɔ,́ “Akpa e è dǒ E lɛɛ́ gbɔ azɔn nú mǐ.”
68 “Un ɖo nukúnnú mɔ jɛ mɛ wɛ ǎ, Aklúnɔ.” Dódó, mi ɖo nukúnnú
mɔ jɛ mɛ wɛ ǎ nǔgbó. Mi kpo ɖo ayǐkúngban ɔ́ sín xomɛ káká jɛ din.
69 Amɔ̌ É kó bló nǔsísɔ́ énɛ ́ lɛɛ́. Bɔ É má ná kó yí…Étɛẃútu è ka dó
E akpa? Bó ná dó vɛ́ kó hɛn ɖiɖe ɔ́ kíjá, alǒ bó ná dó hɛn han ɔ́ kíjá,
bó sɔ́ ɛ nyi gbě kpowun wɛ a? Éeǒ, nya ce. É jɛ akpa, bó gblé wǔ,
lobo kɔn hun kɔn nyi ayǐ, bónú è nǎ sixú gbɔ azɔn nú mǐ. Bɔ gbɔn énɛ́
ɔ́ gbla mɛ ɔ,́ mǐdɛɛ lɛɛ́ ɔ,́ “Wǔ e è gblě E lɛɛ́ ɔ,́ wɛ zɔń bɔ azɔn gbɔ nú
mǐ,” ɖokpó ɖokpó mǐtɔn. Din ɔ,́ hwenu e mi jǎwe, bó ɖo kplékplé lɛ ́
lɛ ̌ dó vɔšákpe ɔ́ wɛ nú ɖɛxixo é.
70 Din ɔ,́ wɛnɖagbejlájlá Amɛlíka tɔn gɛnnyigɛnnyi-tawun élɔ́ gěgé,
fí e yě nɔ́ ɖɔ nú mi ɖe ɖɔ “Mi ɖó ná bló lě, bó bló mɔ̌” é.
71 Nǔ ɖokpó ɖe bɔ un jló ná nyí ayiɖowɛnnánɔ xá we, xɔńtɔn ce. Nǔ
ɔ,́ lě e Mawu nɔ́ gbɔ azɔn gbɔn ɔ,́ é jínjɔń azinkan sinsɛnzɔ́ wiwa nú
Éyɛ́ tɔn ɔ́ jí. Mi mɔ a? Énɛ́ ɔ́ jínjɔń azinkan sinsɛnzɔ́ wiwa nú Éyɛ́ tɔn ɔ́
jí. Mǐ ɖó ná yí gbe nú azɔngbigbɔ mǐtɔn ɖo azinkan énɛ́ ɔ́ jí, ée nyí, ɖɔ
mǐ ná sɛn Ɛ hwenu e è gbɔ azɔn nú mǐ gúdo é. Din ɔ,́ Mawuxówéma
ɔ́ ɖɔ, “Mi nɔ ɖɔ hwɛ e mi hu lɛɛ́, nú nɔzo mitɔn lɛɛ́. Mi nɔ xo ɖɛ nú
nɔzo mitɔn lɛɛ́, bónú è nǎ dó sixú gbɔ azɔn nú mi.” Mi mɔ a? Hwenu
e è jǐnjɔń azinkan ɔ́ jí wɛ, mi na sɛn Mawu. Mi mɛ gěgé ɖo fí ɔ,́ vlafo,

mi ɖo kú sín ninɔmɛ mɛ, bɔ mi—mi ɖó ná kú ényí nǔɖé má jɛ ǎ ɔ́ nɛ.́
Énɛ ́ ɔ́ gúdo ɔ́ un jló nú mi ɖɔ, ɖo ayi mitɔn mɛ ɔ…́
72 Din ɔ,́ mǐ sixú kɔn ami dó ta nú mi, mǐ sixú xo ɖɛ nú mi, nyi kpó
agunnukɔntɔ́ kpó ɔ,́ bó xo ɖɛ nǔɖiɖi tɔn ɖé, lobo wa nǔ e wú mǐ kpé
é bǐ, amɔ̌ é ná dó wa ɖagbe ɖěbǔ nú mi ǎ káká jɛ hwenu e mi ɖésúnɔ
ná byɔ́ kɔnɖókpɔ́ mɛ xá Klísu é. Mi mɔ a? Mi ɖó ná wá kɔnɖókpɔ́ énɛ ́
ɔ́ kɔn, ɖɔ jí, “Nyɛ ɔ,́ Aklúnɔ…”
73 Un ɖo nyɔ—̌nyɔ—̌nyɔňu wínnyáwínnyá ɖé mɔ wɛ bɔ é ɖo zɔnlin
ɖi wɛ ɖo fínɛ ́ tlóló din. É wá fí, é kó lín din ǎ ɖo xwé gbe, kpódó nǔɖé
kpó ɖi sasú ɖé ɖɔhun, alǒ Hodgkin sín azɔn. Bɔ Mɛtodísu wɛ é nyí,
ɖo nǔɖiɖi lixo. Un ɖi ɖɔ énɛ́ ɔ́ sɔgbe, mɔ̌ wɛ ǎ cé, nɔví nyɔňu? Bɔ é
kó ɖó nǔtitɛ ɖaxó ɖé ɖo ajaja mɛ. Bɔ din ɔ́ éyɛ ́ nɛ ́ ɖo te ɖo fínɛ ́ nɛ,́ bɔ
azɔn tɔn gbɔ.
74 Un ɖo Nɔví nyɔňu Weaver mɔ wɛ ɖo te ɖo fí, ée ɖó ninɔmɛ
kansɛɛ́zɔn tɔn e nylá hú bǐ e un mɔ kpɔń, ɖo gbɛ ce bǐ mɛ lɛɛ́ é ɖokpó
é. Bɔ nǔ nukɔntɔn e un kanbyɔ́ ɛ ɔ,́ é wɛ nyí ɖɔ è nǐ lɛ yɛhwesin n’i ɖo
Jezu Klísu sín Nyǐkɔ mɛ bɔ é ná ɖɔ hwɛ e é hu lɛɛ́ é tɔń a jí. Hwenu
e un kplá ɛ wá sin élɔ́ mɛ ɖo fí ɔ,́ é byɔ́ ɖɔ má hɛn ɛ ɖó te; é xú gǒ
sɔ mɔ,̌ bɔ awa tɔn lɛɛ́ ɔ,́ nǔ kpɛví tíntín ɖé lɛɛ́ kpowun wɛ. Bɔ è lɛ
yɛhwesin n’i ɖo Jezu Klísu sín Nyǐkɔ mɛ. Bɔ é hwe bǐ ɔ́ énɛ ́ ɔ́ kó bló
xwe wǒ wá yi din, mɔ̌ wɛ ǎ cé, nɔví nyɔňu? [Nɔví nyɔňu Weaver
ɖɔ, “Éeǒ. Xwe afɔtɔn-nukún-ɖokpó ɖíe din.”—Wěmaɖetɔńtɔ.́] Xwe
afɔtɔn-nukún-ɖokpó ɖíe. Xwe afɔtɔn-nukún-ɖokpó ɖíe è hwlɛň gbɛ
gán n’i, ɖó é ɖo gbesisɔ mɛ bó ná wá ɖo tónúsíse mɛ. Hwenu e dotóo
ɖagbe hú gǎn bǐ e ɖo fí lɛɛ́ é…
75 Étɛ ́ o, dotóo é ɖésúnɔ tɔn wɛ ɖɔ nú mì. Hwenu e, un ɖɔ n’i—ɖɔ
n’i, bó ɖɔ, “Azɔn tɔn gbɔ” é.
76 É ɖɔ, “Óo, óo! É ná kú kpódó kansɛɛ́zɔn kpó, ɖo aklúnɔzángbla
ywɛywɛ ɖé mɛ. Ado ní má hu we dó énɛ́ ɔ́ wú ó. É ná kó yi.
Aklúnɔzángbla ywɛywɛ ɖé gɔ́ ná ɔ,́ é ná kó yi.” Bɔ é kó ná ɛ azǎn
ɖokpó mɔ̌ géé bó ná dó nɔ gbɛ ná. Bɔ é ɖíe, égbé, ɖo xwe afɔtɔn-
nukún-ɖokpó gúdo, ɖo te ɖo vɔšákpe ɔ́ kɔn e. Étɛ ́ un ká sixú lɛ ́ ɖɔ, é
jɛ ɖě jɛ ɖě gúdo, ɖě jɛ ɖě gúdo!
77 Din ɔ,́ Mawu nɔ́ bló mɔ̌ nú vǐ Tɔn lɛɛ́ ɖokpó kpowun, bó nɔ́ gɔn
mɔ̌ bló nú vǐ ɖěvo lɛɛ́ ǎ. É nɔ́ bló nú vǐ Tɔn lɛɛ́ bǐ. “Mɛ ɖěbǔ e jló é
sixú wá.” É nyí…È ylɔ̌ mi ɖɔ mi ní wá gɔň Tɔn. Din ɔ,́ “Ɖɛ énɛ ́ e è xo
kpó nǔɖiɖi kpó ɔ́ ná hwlɛń azinzɔnnɔ ɔ́ gán.” Mawuxówéma ɔ́ wɛ ɖɔ
mɔ.̌
78 Din ɔ—́din ɔ,́ ényí…nǔ e un jló ɖɔ mi ní wa ɔ,́ é wɛ nyí ɖɔ mi ní
ɖɔ nǔ nyanya e mi wa lɛɛ́ é nú Mawu, bó ɖɔ, “Aklúnɔ, gbɔ azɔn nú
mì.” Ényí mi ma ko húzú jijɔ kpɔń ǎ ɔ,́ mi sɔ́ ayi mitɔn lɛɛ́ jó nú Klísu.

Bɔ nú è ma kó lɛ yɛhwesin nú mi kpɔń, ɖo sin mɛ, ɖo Jezu Klísu sín
Nyǐkɔ mɛ ǎ ɔ,́ yɛhwesinlilɛsindo ɖé ɖo gbesisɔ mɛ. Mi mɔ a?
79 Bɔ nǎwe kpɛví élɔ́ e nɔ́ nɔ ali ɔ́ gúdo fí é; hwenu e nǔmaɖitɔ́ énɛ ́ ɔ́
húzú jijɔ gbɔn énɛ́ ɔ́ jí é. Hwenu e é ɖo ayǐmlɔḿlɔ́ ɔ…́Yě sɛ ́ ɛ dó xwé
gbe sín Silvercrest, kpódó kpɛńwé kpó, bɔ é ɖo kúkú wɛ. Bɔ hwenu
e un jɛ te yi fínɛ ́ é ɔ,́ énɛ ́ ɔ́ Aklúnɔ ɔ́ ná nǔmimɔ ɖé, bó ɖɔ, “Azɔn tɔn
ná gbɔ.”
80 Bɔ é kpé mì ɖo fínɛ,́ ayǐhɔńgbe tɔn zǎnzǎn, Mɛɖaxó Andrews, bó
vɛ ́ kó jɛ adǎn dó mì kpowun. É ɖɔ, “Nǔkúnɖíɖó tófwé mɔȟunkɔtɔn
ɖé, nú nǎwe énɛ́ ɔ!́”
81 Un ɖɔ, “Mɛɖaxó Andrews, nukúnɖíɖó tófwé wɛ ǎ. Klísusɛntɔ́ wɛ
nyɔňu ɔ́ nyí. Bɔ hwenu e é ná kpé wú é ɔ,́ é ná wá bónú è nǎ lɛ
yɛhwesin n’i.”
82 Bɔ é ɖɔ, “É ɖo kúkú wɛ.” É ɖɔ, “Un…Nɛ̌ è ka sixú sɛ ́ ɛ dó xwé gbe
sín Silvercrest gbɔn?”
83 Un ɖɔ, “Mɛɖaxó, a ɖo nǔ kpɔń wɛ, a ɖo…Nǔ e kpɔń wɛ a ɖe ɔ,́ a
ɖo nǔ e dotóo ɔ́ ɖɔ é kpɔń wɛ. Nǔ e Mawu ɖɔ ɔ́ kpɔń wɛ nyɛ ɖe.” Mi
mɔ a?
84 Din ɔ,́ é wɛ nyí vogbingbɔn ɔ́ kpowun, nǔ e kpɔń wɛ mi ɖe é. Mi
mɔ a? Nú mi kpɔń nǔ e dotóo ɔ́ ɖɔ é ɔ,́ mi ná kú ɖo dandan mɛ. Amɔ̌
mi ɖó ná kpɔń nǔ e Mawu ɖɔ é. Mɛ̌ sín xó wɛ mi ná sɔ?́
85 Étɛ ́ wɛ ná kó jɛ nú Ablaxámu kó sɔ́ linlin dotóo ɔ́ tɔn ɖɔ é kó ɖó
xwe kanwe ko, bó ná ji vǐ yɛy̌ɛ ́ ɖokpó ɖo asi, ée ɖó xwe kanwe wǒ é
xomɛ? Étɛ ́ wɛ é ná kó wa ɖo hwe énɛ́ ɔ́ nu? Mi mɔ a? Étɛ ́ o, dotóo ɔ́
ná kó ɖɔ, “Nya ɔ́ hun taɖu.” Amɔ̌ Mawu kpɔń dó énɛ́ ɔ́ wú bó mɔ ɛ
dó mɔ hwɛjijɔnɔ, ɖó é ɖi nǔ nú Mawu wútu. Mi mɔ a? Din ɔ,́ mi…
86 Bɔ nyɔňu ɔ́ gán. É dó vɛ̌ nú yɛhwesinlilɛ, ɖo Jezu Klísu sín Nyǐkɔ
mɛ, ɖó un lin ɖɔ é nyí Mɛtodísu alǒ Plɛsibitelyɛɛ́n alɔkpa ɖé wútu. É
bɛ́ azɔn bó ɖo azɔn jɛ d’é jí wɛ. Bɔ é wá ba Grace Weber, ée nɔ gbɛ
tútútú, alǒ, ée nɔ́ nɔ gbɛ ɖo fínɛ ́ ɖo hwe énɛ́ ɔ́ nu é, vǐ tɔn nyɔňu wɛ
nɔ́ nɔ fínɛ,́ é dó yɛhwesinlilɛwu, bó wá fí, bɔ è lɛ yɛhwesin n’i ɖo Jezu
Klísu sín Nyǐkɔ mɛ, hwenu e zozo ɖo jǐ tɔn, bɔ nǔtitɛ tɔń dó abɔťa tɔn
bǐ kpó nǔ bǐ kpó, kpó zozo, ée yi deglée kanɖé kpó é. Bɔ è lɛ yɛhwesin
n’i ɖo fí tútútú, ɖo Jezu Klísu sín Nyǐkɔ mɛ. Bɔ é nɔ́ nɔ gbɛ ɖo ali ɔ́
gúdo fí tútútú. É sixú kó ɖo ayǐjínjɔń ɖo fí din. Un ɖe kɔ bó kpɔń ɖɔ
un ná sixú mɔ ɛ a jí, cɛj́ú ywɛywɛ ɖé ɖíe. Mi mɔ a? Tónúsíse, mi mɔ
a.
87 É má nyí ɖɔ è nǎ yi kpowun…Un dó gbe vo xá nɔví mǐtɔn súnnu
ɖé lɛɛ́, yě mɛ e nɔ vɛ ́ kó ɖó alɔ mɛ élɔ́ ɔ,́ mɛ énɛ́ ɔ,́ kpódó mɛ ɖě ɔ́ kpó
jí kpowun, gbɔn mɔ,̌ bó nɔ́ ɖɔ ɖɔ nǔɖiɖi gɛnnyigɛnnyi-tawun alɔkpa
ɖé wɛ ná bló lɛɛ́ é. Mɔ̌ wɛ ǎ. Mi ɖó ná ɖó nǔɖiɖi adodwé, ée lí dǒ,

Mawuxówéma ɔ́ tɔn, Yɛsinsɛn ɔ́ tɔn. Mi mɔ a? É má nyí mɔ̌ ǎ ɔ,́ é ná
nɔ ayǐ ǎ. É nɔ́ nɔ ayǐ ǎ.
88 Nǔ e wú un sixú dó kú nú Aklúnɔ ɔ́ ɖɔ É dó alɔ mì káká jɛ din é
nɛ.́ Ée nyí—ée nyí—ée nyí azɔngbigbɔ e jɛ lɛɛ́ é nyí adodwé, ɖó yě
jínjɔń NǓ E MAWU MAVƆMAVƆ ƉƆ Ɔ́ ƉÍE jí ɖo adodwé mɛ. Mi mɔ
a? Hǔn yě ná nɔ te.
89 Din ɔ—́din ɔ,́ ɖi Aklúnɔzángbe wémaxɔmɛ kpɛví ɔ́ ɖɔhun ɔ,́ un
ɖo te nú cɛj́ú ɖokpó géé, bó ɖo xó ɖɔ nú mi wɛ, káká jɛ hwenu e yě
ná sɔ́ tɛn yětɔn lɛɛ́, ɖo tɛnsísɔ́ mɛ dó é, bónú mǐ ná sixú xwɛ din. Cɛj́ú
we ɖé géé wɛ mǐ ɖó, mǐ ná xo ɖɛ, mǐ ná jɛ ɖɛ xo jí.
90 Din ɔ,́ un jló ɖɔ mi mɛ ɖokpó ɖokpó ní ɖɔ nǔ nyanya e mi wa lɛɛ́
é nú Mawu, bó dó akpá nú Mawu ɖɔ mi na sɛn Ɛ bó ná wa nǔ e wú
mi kpé é bǐ. Bɔ nyɛ kpódó agunnukɔntɔ́ ɔ́ kpó ná xo ɖɛ, bó ná wá ɖó
alɔ mi jí, bɔ é ɖo dandan mɛ ɖɔ azɔn mitɔn ná gbɔ ényí mi ɖi nǔ ná
ɔ́ nɛ.́
91 Mɛ énɛ́ lɛɛ́ e hɛn gankpogɛ lɛɛ́ é, kpó tókúnɔ lɛɛ́, kpó ɖɛǩúnánɔ lɛɛ́,
kpó nukúntíntɔń lɛɛ́ kpó, Aklúnɔzángbe e wá yi hwelɛḱɔ ɔ,́ nɛ ̌ yě vɛ ́
kó zɔn bó sɛ wá xóɖiɖɔkpe ɔ́ jí kpowun, bó sɔ́ gankpogɛ yětɔn nyi gbě
gbɔn; yě zɔn bó sɛ wá xóɖiɖɔkpe ɔ́ jí, bɔ nukún lɛɛ́ hun, mi tunwun a,
gbɔn mɔ?̌ Yě mɛ kanwe ko mɔǩpán donu kanwe ko mɔǩpán! Káká bɔ,
un vɔd́a sɔ mɔ,̌ bɔ é ɖibla byɔ́ ɖɔ yě ní zé mì sín tɛn ɔ́ mɛ, ɖó teninɔ
wútu kpowun, bɔ yědɛɛ lɛɛ́ ɖo dǐndín wá yi wɛ. Mi mɔ a? Xwislɛślɛ ́ e
ná kó gosín fí bó ná yi Jeffersonville sín Wěmaxomɛ Linsinmɛ tɔn é,
é ɖibla nyí mɔ,̌ yě slɛ ́ xwi, yě wá gbɔn xwislɛślɛ ́ ɔ́ mɛ. Bɔ un tunwun
nú yětɔn lɛɛ́ ɖě tíin, bó wá gbɔn mɛ dín, lobo ká gɔn azɔngbigbɔ mɔ
ǎ. Mi mɔ a? Ɖó yě nɔ́ wá gbɔn nǔɖiɖi jɔ nǔɖiɖi, adodwé Klísusɛntɔ́
tɔn jí bó nɔ́ ɖo nǔ ɖi wɛ. Yě…É ɖó ná jɛ.

Din ɔ́ mi wɛ ta mitɔn lɛɛ́, mɛ bǐ, mi dó alɔ mì bónú má xo ɖɛ nú
yě.
92 Aklúnɔ Jezu, mǐ hɛn wá nú We, zǎnzǎn din, tó ɖó mɛ togun élɔ́ e
ɖo te ɖo fí, bó ɖo te kpɔń nǔ é, vǐ e ɖo azɔn jɛ wɛ, bó ɖo wǔvɛ́ mɔ wɛ,
lobo ɖo ya ji wɛ lɛɛ́ é tɔn. Yě kó zɛ nukúnɖíɖó ɖěbǔ wú, yě mɛ gěgé,
Aklúnɔ, bó kó zɛ dotóo lɛɛ́ sín azɔn gbɔ nú mɛ wú, ɖo tají ɔ́ nya élɔ́ e
mlɔ́ ayǐ ɖo ahwanmɛzan élɔ́ jí é. Alǒ wǔjɔmɛ Towe wɛ é ná nyí alǒ é
ná tɔń sín gbɛ élɔ́ mɛ ɖo azǎn ywɛywɛ ɖé mɛ. Bɔ nǔgbó ɔ,́ mɛ ɖé lɛɛ́
sixú tíin bó ɖo te ɖo vɔšákpe ɔ́ kɔn fí, bɔ nǔ jɛ mɛ jí ɖo hǔn linu ɖo
te kpɔń yě, kpódó azɔn lɛɛ́ kpó, kpódó wǔvɛ́ e ná kó vúnvún yě lɛɛ́ é
kpó.
93 Nǔ ɖokpó géé wɛ ɖe, Tɔ,́ bó ná sixú hwlɛń yě gán, énɛ ́ ɔ́ wɛ nyí
ɖɔ, è nǎ zɛ nǔmɔjɛnǔwúli atɔɔ́ń e ɖo agbaza élɔ́ mɛ ɖo fí lɛɛ́ é wú, fí e
dotóo lɛɛ́ kó tɛńkpɔń kpódó gbejíninɔ kpó ɖe, nǔgbó, bó ná dó hwlɛń

gbɛ yětɔn gán é; ɖo azɔn lɛɛ́, kansɛɛ́zɔn, kpɛńwé, hǔnzɔn sí. Bɔ kpódó
nǔxíxɛ ́ ɖó lɛɛ́ bǐ kpó, kpódó sɔńdu lɛɛ́ kpó, kpódó azɔw̌anú lɛɛ́ kpó,
kpó—kpó—kpódó atínkɛń e nɔ fun ahwan xá azɔnkwín lɛɛ́ é kpó ɔ,́
kɛntɔ́ ɔ́ nɔ́ lɛ ́ kpo ɖo nukɔn yi wɛ télélé, bó ná dó ɖe gbɛ sín kɔ nu nú
yě.
94 Bɔ un ɖɔ, Aklúnɔ, un ɖi, linlin Towe, nú yě. Bɔ un se bɔ nya ɔ́ ɖɔ
xó dó gbe tɛnmɛ tɛnmɛ lɛɛ́ mɛ zǎnzǎn din, bó ná tínmɛ énɛ́ ɔ,́ nǔ e ɖo
nǎ jɛ wɛ égbé é. Yě mɛ ɖé lɛɛ́ ná mɔ yí, Aklúnɔ, ɖo dandan mɛ. Énɛ́ ɔ́
sɔgbe. Un ɖi nǔ ná.
95 Bɔ din ɔ,́ ɖi lě e è wlǎn dó Mawuxówéma ɔ́ mɛ gbɔn ɔ,́ ɖɔ Davídi,
súnnuví kpɛví lɛňgbɔńyitɔ́ ɔ,́ é ɖo tɔ́ tɔn sín lɛňgbɔ́ lɛɛ́ cɔ́ wɛ, ɖo
hɛnkɛń ɖo axéko ɔ́ gúdo. Bɔ gbe ɖokpó ɔ́ kinnikínní wá bó wá sɔ́ tɔ́
tɔn sín lɛňgbɔv́í lɛɛ́ ɖokpó, bó kán wezun ɖidó kpó é kpó. Bɔ súnnuví
lɛňgbɔńyítɔ́ kpɛví énɛ ́ ɔ,́ kpódó nǔɖiɖi kpó ɔ,́ étɛ ́ wɛ é ká ɖó bó ná
dó wá húzú kpan nukɔn kinnikínní élɔ?́ É nyí tú hwe mǐtɔn nu tɔn
ɖé alǒ awukplɛmɛtú ɖé wɛ ǎ. Amɔ̌ é ɖó klohwán kpɛví ɖé, bɔ é yi jɛ
kinnikínní énɛ ́ ɔ́ gúdo. É hu kinnikínní énɛ ́ ɔ,́ bó kplá lɛňgbɔ́ énɛ ́ ɔ́
lɛ ́ kɔ wá. Lɔnmɔ ɖé wá bó wá sɔ́ ɖokpó; é yi jɛ lɔnmɔ énɛ́ e sixú kó
nyínyɛ ́ ɛ dó kɔ́ mɛ é gúdo. Amɔ̌ é lin tamɛ dó agbadídó lɔnmɔ ɔ́ tɔn,
alǒ hlɔňhlɔń kinnikínní ɔ́ tɔn, alǒ afɔyíyá tɔn, alǒ lě e é má sixú kpé
wú kpó klohwan kpó ǎ gbɔn é jí ǎ.
96 Amɔ̌ hwenu e é ɖo te ɖo Sawúlu axɔśú ɔ́ nukɔn ɔ,́ é ɖɔ, “Mɛsɛntɔ́
towe kplá tɔ́ tɔn sín lɛňgbɔ́ lɛɛ́ yi amagbo mɛ, bɔ kinnikínní ɖé wá
wlí ɖokpó, bó kan wezun ɖidó. Bɔ un bɛ́ wezun ɖo gǔdo tɔn bó kplá
lɛňgbɔ́ ɔ́ lɛ ́ kɔ.” É ɖɔ, “Mawu ɖokpó ɔ́ e hwlɛń mì sín alɔ ɔ́ mɛ, alǒ
lɔnmɔ énɛ́ ɔ́ sín fɛn mɛ, alǒ kinnikínní énɛ ́ ɔ́ sín aglan lɛɛ́ mɛ ɔ,́ lɛ ́ kpé
wú bó ná sɔ́ Filisitɛɛ́n adamagbotɔ́ élɔ́ bó ná sɔ́ jó dó así nú mì.”
97 Lě e tan ɔ́ yi gbɔn bɔ mǐ tunwun ɔ,́ é hu i nǔgbó; é hu nya e
dó agba hú i azɔn nabí, nabí ɖé, bó lɛ ́ nyí ahwanfuntɔ́ é ɖé. Lě e é
kpácá Sawúlu, axɔśú ɖaxó énɛ,́ nyá ɖaxó, hlɔňhlɔńnɔ énɛ ́ gbɔn é, lě
e súnnuví kpɛví énɛ ́ ɔ́ sixú kó ɖó nǔɖiɖi mɔȟunkɔtɔn nú klohwán ɖé
gbɔn é. Éeǒ, é nyí nú klohwán ɖé wɛ ǎ, amɔ̌ nú Mawu.
98 Din ɔ,́ Aklúnɔ, ɖo te lɛ ́ lɛ ̌ dó vɔšákpe élɔ,́ ɖo ayǐmlɔḿlɔ́ ɖo fí ɖo
ahwanmɛzan élɔ́ jí ɔ,́ Mawu sín lɛňgbɔ́ lɛɛ́, lɛňgbɔv́í kpɛví kpɛví lɛɛ́,
ɖi lě e é nyí ɖ’ayǐ gbɔn é ɖɔhun, nú Éyɛ.́ Kinnikínní ɖé wlí yě bɔ è nɔ
ylɔ́ ɛ ɖɔ kansɛɛ́zɔn, lɔnmɔ ɖé bɔ è nɔ ylɔ́ ɛ ɖɔ kpɛńwé, azɔn ɖěvo lɛɛ́
wlí yě, bó xúxú, lobo vúnvún yě. Aklúnɔ, un—un jǎwe ɖo gǔdo nú
yě, kpódó klohwán kpɛví e è nɔ ylɔ́ ɖɔ ɖɛ e è xo kpó nǔɖiɖi kpó é. É
nyí nǔ bó kpé nabí ɖé ǎ, amɔ̌ un tunwun nǔ e énɛ́ ɔ́ kó wa é. Bɔ un
tunwun ɖɔ é lɛ ́ kpo ɖo Mawu ɖokpó ɔ́ nyí wɛ. Un jǎwe ɖo gǔdo nú
yě, zǎnzǎn din, bó ná dó kplá yě lɛ ́ kɔ, Aklúnɔ, lɛ ́ kɔ wá yɛtɛn ɖo fí
e lanmɛsyɛń hunsin ɖagbe sín ama zɔń ganjí ɖe é, ɖo sin e fá bó ɖo



HWENU SÍN AVƆ Ɔ́ GÚDO 19

xwíí é kpá, ɖo zɔga nú jejejesúnsún yětɔn lɛɛ́, bónú yě ná dó ɖi nǔ
nú We.
99 Bɔ un jɛ gǔdo nú yě, kpódó ahwanfunnú e A nǎ bónú è nǎ sɔ́ yi
é kpó. “Ɖɛ énɛ ́ e è xo kpó nǔɖiɖi kpó ɔ́ ná hwlɛń azinzɔnnɔ ɔ́ gán, bɔ
Mawu ná bló bɔ yě ná jɛ te. Ényí yě hu hwɛ ɖěbǔ hǔn, è nǎ sɔ́ kɛ yě.”
100 Bɔ, Tɔ,́ mi xweyǐgbé din bó ná yi kpé kɛntɔ́ ɔ,́ bó ná yi kpé
kinnikínní ɔ,́ bó ná kpé a—awǒvi ɖo ninɔmɛ e mɛ é ɖe lɛɛ́ é bǐ, bɔ è
nɔ ylɔ́ ɖɔ kansɛɛ́zɔn, kpɛńwé, Hodgkin sín azɔn, hǔnzɔn, azɔn ɖěvo
ɖěbǔ mɛ. Mǐ wá bó ba ɛ mɔ, bó ná lɛ ́ vɔ́ sɔ́ lɛňgbɔv́í élɔ́ lɛ ́ kɔ wá Mawu
Xwé gbe. Mǐ xweyǐgbe ɖo Jezu Klísu sín Nyǐkɔ mɛ, bó ná dó yi zán
klohwán élɔ́ e A nǎ mǐ é. Nɔ kpɔ́ xá mǐ, Tɔ,́ hwenu e mǐ ɖo sisɛkpɔ́
We wɛ din kpó sísí kpó é, ɖo Jezu sín Nyǐkɔ mɛ.
101 Un jló ɖɔ mi ní hɛn ta mitɔn lɛɛ́ dó do. Bɔ mǐ jǎwe bó ná dó kɔn
ami dó ta nú azinzɔnnɔ lɛɛ́, bó ná ɖó alɔ yě jí, bɔ ɖɛ énɛ ́ e è xo kpó
nǔɖiɖi kpó ɔ́ ná hwlɛń azinzɔnnɔ lɛɛ́ gán. Klísusɛntɔ́ ɖokpó ɖokpó e
ɖo fí é ɔ,́ mi sɔ́ nǔɖiɖi mitɔn ɖó ɖɛxixo sín xwislɛślɛ ́ élɔ́ mɛ.

[Ðɛxixo sín xwislɛślɛ ́ ɔ́ ɖu cɛj́ú atɔn adaɖé, è sixú tunwun Nɔví
súnnu Branham sín xógbe gěgé ǎ—Wěmaɖetɔńtɔ.́]

Ɖo Jezu Klísu sín Nyǐkɔ mɛ!
Ɖo Jezu Klísu sín Nyǐkɔ mɛ!
Jezu sín Nyǐkɔ!
Jezu Klísu sín Nyǐkɔ!
Jezu sín Nyǐkɔ!
Tɔ,́ un gbɛ́ nǔ nú awǒvi!…?…
Ɖo Jezu Klísu sín Nyǐkɔ mɛ!
Ɖo Jezu Klísu sín Nyǐkɔ mɛ!…?…
Ɖo Jezu Klísu sín Nyǐkɔ mɛ!
Wǎ bó ɖi nǔ ná…?…bɔ é ná nyí wiwa!…?…
Aklúnɔ, A…?…
Mawu…?…

102 Aklúnɔ, A ɖo…A ko wlán alihunhun ɔ.́ Hwi wɛ nyí Hɛňnumɔ ɔ,́
Klísu!…?…Ɖo Jezu Klísu sín Nyǐkɔ mɛ!
103 “Ɖɛ énɛ́ e è xo kpó nǔɖiɖi kpó ɔ́ ná hwlɛń azinzɔnnɔ ɔ́ gán.” Un
jló ɖɔ A nǐ bló n’i. Kplá ɛ lɛ ́ kɔ wá bónú é húzú nyɔňu e sín lanmɛ ɖo
ganjí é ɖé!…?…

Jezu Klísu sín Nyǐkɔ ɔ,́ kplá ɛ lɛ ́ kɔ wá!
Ɖo Jezu Klísu sín Nyǐkɔ mɛ ɔ,́ kplá ɛ lɛ ́ kɔ wá!…?…
Ɖo Jezu Klísu sín Nyǐkɔ mɛ ɔ,́ kplá nɔví ce nyɔňu lɛ ́ kɔ wá.

Ɖo Jezu Klísu sín Nyǐkɔ mɛ ɔ,́ kplá nɔví ce súnnu lɛ ́ kɔ wá!…?…
Ɖo Jezu Klísu sín Nyǐkɔ mɛ!…?…
Ɖo Jezu Klísu sín Nyǐkɔ mɛ!…?…
Ɖo Jezu Klísu sín Nyǐkɔ mɛ!…?…
Mi bló mɔ̌ kpɔń ǎ. Aklúnɔ ɔ́ ní xo ɖɛ mi jí!
Un wá jɛ gǔdo ná, zǎnzǎn din!…?…

104 Ɖo Jezu Klísu sín Nyǐkɔ mɛ ɔ,́ un ɖo mi kplá lɛ ́ kɔ wá wɛ, gbɔn
ɖɛ e è xo kpó nǔɖiɖi kpó é ɖé gbla mɛ, sín kannumɔgbénu!…?…Mǐ
sɔ́ nǔɖiɖi mǐtɔn gɔ́ nú mɛ élɔ́ lɛɛ́…?…

Vɛ̌ kó ɖi nǔ kpowun;
Kpódó ta mǐtɔn lɛɛ́ ɖo wiwɛ kpó din. Din ɔ:́

Vɛ ̌ kó ɖi nǔ kpowun, vɛ ̌ kó ɖi nǔ kpowun,
…ɖěbǔ má gló nɛ,́ vɛ ̌ kó ɖi nǔ kpowun.
Aklúnɔ e, un ɖi nǔ, Aklúnɔ e, un ɖi nǔ,
Nǔɖěbǔ má gló nɛ…́

Mi nú mǐ ní vɛ ́ kó zé alɔ mǐtɔn lɛɛ́ dó jǐ din kpowun.
…Aklúnɔ, un ɖi nǔ;
Aklúnɔ e, un ɖi nǔ; Aklúnɔ e, un ɖi nǔ,
Nǔɖěbǔ má gló nɛ,́ Aklúnɔ, un ɖi nǔ.

105 Tɔ́ mǐtɔn e ɖo Sɛx́wé é, yě mɛ e sixú sí te lɛɛ́ ɔ,́ yě zé alɔ yětɔn
lɛɛ́ dó jǐ, ɖɔ émí yí gbe ná. Nɔví súnnu élɔ́ e ɖo ayǐmlɔḿlɔ́ ɖo
ahwanmɛzan ɔ́ jí ɖ’ayǐ é, sí te, bó ná dó ɖe xlɛ ́ ɖɔ émí yí gbe nú
azɔngbigbɔ émítɔn. Mǐ ɖi nǔ, Aklúnɔ, ɖɔ yě ɖo zɔnlin ɖi wɛ din ɖo
fífá mɛ lɛ ́ kɔ ja yɛtɛn ɖo fí e ama nɔ zɔń ɖe ganjí é, ɖo sin e ɖo xwíí
lɛɛ́ é kpá, bónú lanmɛ yětɔn ná lɛ ́ ɖo ganjí, gbɔn Jezu sín Nyǐkɔ gbla
mɛ. Mǐ dó kú nú We ɖó énɛ́ ɔ́ wú. Amǐ.
106 É sɔgbe, Nɔví súnnu Neville, un ná jínjɔń fí bó ná ɖótó we bɔ a
nǎ jlá xó lo.
107 [Ðo xójlájlá ɔ́ sín bǐbɛḿɛ ɔ́ Nɔví súnnu Branham ɖɔ xó dó
“nǔ kpɛví e è sɔ́ dó mɛ é” e Nɔví súnnu Thomas R. Nickel, ée
nyí Wěmaɖetɔńtɔ́ nú xójláwéma Full Gospel Men’s Voice é, sɔ́ ɖó
wěmaxwɛ nukɔntɔn xóta ɔ́ tɔn jí é jí, ée ɖɔ lě é: “NǓ E KAN FƆTÓO
E ƉO AKPA E ƉO NUKƆN É JÍ É: Ðo Mawuxówéma ɔ́ sín Azǎn lɛɛ́
mɛ ɔ,́ gbɛtɔ́ Mawu tɔn lɛɛ́ tíin bó nyí gbeyíɖɔ kpó nǔmɔtɔ́ kpó. Amɔ̌
ɖo Nǔwlánɖónǔjí Sísí lɛɛ́ bǐ mɛ ɔ,́ mɛ élɔ́ lɛɛ́ ɖěbǔ ɖó mawuzɔ́ e wa
ɖaxó hú William Branham ǎ, gbeyíɖɔ kpó nǔmɔtɔ́ kpó Mawu tɔn ɖé
wɛ, bɔ fɔtóo tɔn tɔń ɖo xójláwéma Full Gospel Men’s Voice sín tíntɔń
élɔ́ sín akpa nukɔntɔn ɔ́ jí. Mawu ko zán Branham, ɖo Jezu sín Nyǐkɔ
mɛ, bó ná dó fɔń mɛkúkú lɛɛ́!”—Wěmaɖetɔńtɔ.́] 

vɔňu, ɖi alǐnnyánu e è nǎ zán bó ná dó fúnfún Wɛnɖagbe Jezu Klísu
tɔn é ɖɔhun. È sixú sa wěma élɔ́ ǎ, è ka sixú bló ɖó gěgé jí, bó jlá ɖo
ɛntɛɛnɛt́itɛn ɖé mɛ, abǐ bó sɛ xwe ɖo mɔ ɖé mɛ bó ná dó yí bó vɔ́ zán,
bó tínmɛ dó gbe ɖěvo lɛɛ́ mɛ, abǐ è sixú zán bó ná dó byɔ́ akwɛ́ mɛ
lɛɛ́ má mɔ gbe tɔn e è nǎ wlán é yí ɖo Voice Of God Recordings® sí
ǎ.
Ényí mi ba bó ná ɖó mɔjɛmɛ gɔ́ ná abǐ mi ba bó ná ɖó wěma ɖěvo e
mi na zán lɛɛ́ é hǔn, mi kɛnklɛń bó dlɔń dó:

